
   

  

  پىدا كىتابخانىسى بىلوگى: يوللىغۇچى

كـۈنى يهنه قۇربـان ھېيتنىـڭ كـۈنى تـاڭ  -16ئاينىڭ  -8يىل  -1986

ــىدىكى  ــولى كوچىس ــۇبىي ي ــىنخۇا جهن ــهھىرىنىڭ ش ــۈرۈمچى ش ــهھهرده، ئ س

ئۆلگۈچىنىڭ ئىسمى پهرھاد . ھايۋاناتلار باغچىسى ئالدىدىن بىر ئۆلۈك تېپىلدى

پهرھــاد بىــرهر قاتىــل تهرىپىــدىن ئۆلتــۈرۈلگهن ئهمهس يــاكى قاتنــاش . ئىــدى

ــۇچراپ ئۆلگهنمــۇ ئهمهسھاد ــاتلار باغچىســىنىڭ قارشــى . ىســىگه ئ ــۇ ھايۋان ئ

تهرىپىــدىن دهرهخلىــك ئارىســىغا ئۇرنىتىلغــان ھــېچكىمگه تهئهللــۇق بولمىغــان 

كۈنـدۈز قېزىتمىسـى ئـۆرلهپ  -سېمونت تاختاينىڭ ئۈستىده ئـون بهش كـېچه

  . يېتىپ ئاخىرى سېمونت تاختاي ئۈستىده جان ئۈزدى

ياشلىق ئۇيغۇر يېگىتىنىڭ ئۈلـۈكى تېپىلغـان بـۇ يهر بىـلهن ئۇنىـڭ  28بۇ 

ئانىسى بهختىيار ياشـاۋاتقان ئۆينىـڭ ئـارىلىقى  -ئائىلىسىنىڭ يهنى ئۇنىڭ ئاتا

  . پهقهت يۈز مېتىر ئهتراپىدا كېلهتتى

ياش ئانا تۇنجى بالا يۈزى كۆرگهنده ئۆزىنى دۇنيـادا ئهڭ بهختلىـك ئانـا 

، ھهمـمه مېھرىبـان ئانىلارغـا ئوخشـاش بۆشـۈك يېنىـدا ئـۇ. دهپ ھېس قىلدى

بالىنىڭ ئوغۇل بولۇشى دادىسـىنىڭ . كېچىلهپ كىرپىك قاقماي چىقتى -كېچه

بالا دوختۇرخانىدا تۇغۇلۇپ . ئېلىپ كهلگهنىدى  خوشاللىقى ئۈستىگه خۇشاللىق

ـــا  ـــۇرلار ئۇنىڭغ ـــۇل«دوخت ـــالىڭىز ئوغ ـــده دادا » ب دهپ خهۋهر يهتكۈزگهن

ن ئۆزىنى قويىدىغان يهر تاپالماي قالغانىدى ئـۇ يۈگـۈرۈپ كوچىغـا خوشاللىقىدى

ئايالىـدىم ئوغـۇل تۇغـدى، ئۆزۈمنىـڭ، «: چىقتى، باققالنىڭ ئالـدىغا بېرىـپ

ـــپ . دېـــدى» !تهشـــپۇتنىڭ ئهڭ ياخشـــىلىرىدىن جىڭـــلاڭ ماگىزىنغـــا كىرى

ـــدى، ناۋاتنىـــڭ، كونســـېرۋانىڭ ئهڭ «: پىركازچىكقـــا ـــالىم ئوغـــۇل تۇغ ئاي

ئايـالىم ئوغـۇل تۇغـدى، «: دېدى، قاسساپنىڭ ئالدىغا بېرىـپ »ياخشىسىدىن

ئۇ كوچىدا ئۇچرىغان تونۇشلىرىنىڭ . دېدى» گۆشنىڭ ئوبدان يېرىدىن كېسىڭ

ھهممىسىگه ئايالىنىڭ ئوغۇل تۇغقانلىق خـۇش خهۋىرىنـى ئالاھىـده يهتكـۈزۈپ 

ھهسـرهت بـار دېسـه بۇنـداق  -شۇ كۈنلهرده دۇنيادا خـاپىلىق، غهم. ماڭدى

ئانا ئوغۇلغا ھهرخىل ئىسىملارنى  -هر ئۇنىڭ قولىقىغا كىرمهيتتى، ياش ئاتاگهپل

دېگهن ئىسىمنى قويۇش قارارىـدا چىـڭ » پهرھاد«تېپىشتى، دادا بولسا بالىغا 

ــۆز بالىســىنىڭ . تــۇردى ــۇ ئ داســتانىدىكى پهرھــادتهك » شــېرىن -پهرھــاد«ئ

هيســهر، بــاتۇر تــاغلارنى تالقــان قىلىــپ، دۇنيــانى زىلــزىلىگه كهلتۈرىــدىغان ق

خوتـۇن مهسـلىھهت قىلىـپ ناھـايىتى زور  -ئهر. بولۇشىنى تولىمۇ ئارزۇ قىلاتتى

ئۈمىد بىلهن بالىنىڭ ئىسـمىنى پهرھـاد قويۇشـتى، بـالا پـاقلان بولغانـدا دادا 



ــى  ــدا تېغىن ــايتتى ۋه بوغ ــپ ئوين ــمانغا ئېتى ــڭ ئاس ــىرىتىپ ئۇنى ــانىنى ئهنس ئ

اشۇ تاغلاردىن سۇ باشلاپ ئهتراپتىكى قارا پهرھاد، چوڭ بولغاندا ئ«: كۆرسىتىپ

» قاقاسلىقلارنى كۆكهرت، سېنىڭ پهرھاد ئىكهنلىكىڭنى ھهمـمه ئـادهم بىلسـۇن

بــوۋاق بولســا خــۇددى دادىســىنىڭ گېپىنــى چۈشــهنگهندهك ئۇنىــڭ . دهيتتــى

ئهپسۇس، ئۇزاق ئـۆتمهي تهقـدىر . قۇچىقىدا يولقۇنۇپ تاغ تهرهپكه تهلپۈنهتتى

ئانـا . ئانا تۇل، بـالا يىـتىم قالـدى. ك ئېلىپ كهلدىبۇ ئائىلىگه كۆڭۈلسىزلى

ئانا غايهت زور ئۇلۇغ ئـارزۇلار بىـلهن باققـان -ئاتا. بولسا باشقا ئهرگه تهگدى

ئـۆگهي دادا بالىسـىنى يامـان . ئهتىۋار بالىنىـڭ بهختسـىز ھايـاتى باشـلاندى

ــانلىقى ئۈچــۈنلا . كــۆرهتتى ــدىن بولغــان بــالا بولغ ــۇنى پهقهت باشــقا دادى ئ

ــا بولســا بــۇ جــانئۆل ــالىنى ئــۆگهي -گــۈدهك يامــان كــۆرهتتى، ئان جىــگهر ب

ئهممـا ئـۇ ئهردىـن . دادىسىنىڭ يامان كۆزىدىن جېنىنىـڭ بېـرىچه قوغـدايتتى

 -ئانـا ئارقـا. ئارىدىن بىر نهچچه يىل ئـۆتتى. ئايرىلىپ قېلىشنىمۇ خالىمايتتى

پهرھـاد . هتتىدادا ئۆز قىزلىرىنى جىنىدىن ئهزىز كۆر. ئارقىدىن ئۈچ قىر تۇغدى

ئـايهم كـۈنلىرى ئـۈچ قىزىنىـڭ كىيىمـى  -ھېيـت. بولسا يهكلىنىپ قېلىۋهردى

ئانـا ئـۈچ قىزىنـى  -ئاتـا. يېڭىلانسا، پهرھاد كونـا كىـيىم بىـلهن قېلىـۋهردى

ئهركىلىتىپ ئويناتسا، پهرھاد بىر بۇلۇڭـدا بـوينىنى قىسـىپ ئۇلارغـا تهلمـۈرۈپ 

ده ئۈچ قىز كهمپىت شۈمىسه، پهرھاد دادا ھه قېتىم تالاردىن كىرگهن. ئولتۇردى

ئـۇ كۆڭلىـده . ئانىمۇ بارلىق مېھرىنى ئـۈچ قىزىغـا بهردى. بارمىقىنى شۈمىدى

ئــوغلىنى قىزلىــرى بىــلهن ئوخشــاش كۆرســىمۇ، مهلىــي مۇئامىلىــده ئېتىبارســىز 

كـۈنلهپ  -ئۈچ قىزىنىـڭ ھهممىسـىنىڭ بۆشـۈكىنى پهرھـاد كـۈنلهپ. قارىدى

قىزلارنىـڭ قايسـى بىـرى سـىرتتا . پ يۈرۈپ باقتىسىڭىللىرىنى يۈدۈ. تهۋرهتتى

يېقىلىپ چۈشۈپ بىرهر يېرى زهخمىلهنسه ياكى باشقا بـالىلاردىن تايـاق يېسـه، 



پهرھادنىڭ ئالته يـاش . ئۇنىڭ جاۋابكارى پهرھاد بولۇپ تىللاندى ۋه ئۇرۇلدى

بىر قېـتىم ئـۇ مهھهللىسـىده كىچىـك سىڭلىسـىنى ئوينىتىـپ . ۋاقىتلىرى ئىدى

ئۇنىــڭ سىڭلىســى قــاتتىق يىغــلاپ . كېتىۋېتىــپ يىقىلىــپ چۈشــتى كۆتــۈرۈپ

ــى ــى. كهتت ــۈرۈپ چىق ــدىن يۈگ ــان دادا ئۆي ــاۋازىنى ئاڭلىغ ــا ئ ــۇ يىغ ، ةد-ب

، ةد-پهرھادنىڭ سىڭلىسىنى يىقىتىۋهتكهنلىكىنى بىلىپ قىزىنى قۇچىقىغا ئالـدى

 كىچىك پهرھاد يهردىن. پهرھادنى يوغان بهتىنكىلىك پۇتى بىلهن بىرنى تهپتى

ئـۆگهي دادا غهرهپ   تۆت مېتىر نېرىغا چۈشـتى، -ئۈزۈلۈپ ئۇچۇپ بېرىپ ئۈچ

. ئاچچىقىدا بالىغا قـاراپمۇ قويمـاي قىزىنـى كۆتـۈرۈپ ئـۆيىگه كىرىـپ كهتتـى

قوشنىلار بالىنىڭ ئهتراپىغا  -قولۇم. پهرھادنىڭ ئاغىزىدىن بولۇقلاپ قان ياندى

. ساراسـىمغا چۈشـتى ھهممهيلهش بالىنىـڭ ھاياتىـدىن ئهنسـىرهپ. ئولىشىشتى

. ئهمما بالىنىڭ ئانىسى ئېرىدىن قورقۇپ بالىسنىڭ يېنىغا چېقىشقا پېتىنالمىـدى

. ھوشسىز پهرھادنى قوشنىلار ئۆز ئۆيىگه ئهكىرىپ كهتتى، بالا ھوشـىغا كهلـدى

! بـالام -ئهمدى ئۆيۈڭگه كىرىپ كهت«: قاراڭغۇ چۈشكهنده قوشنىلار پهرھادقا

بـالا . دهپ نهسىھهت قىلىپ، ئۆيىگه چىقىرىۋهتتى» !نېمىلا بولمىسۇن ئۆز ئۆيۈڭ

ماغدۇرسىز پۇتلىرىنى تهسته يۆتكهپ ئـۆز . زىڭىلداپ ئاغرىۋاتقان بېشىنى سىلاپ

ئۇ ئىشىكى ئالدىغا بېرىپ، ئىشكنى چېكىشكه جـۈرئهت . ئۆيى ئالدىغا كهلدى

ئـۇ ئىشــىكى ئالدىـدا ئىككـى ســائهتته . قىلالمـاي ئىشـىك ئالدىــدا ئولتـۇردى

ــدى. دىئولتــۇر ــدى. ئىشــىك ئېچىلمى ــزىگه قارى ــۇرۇپ دېرى ــۇ ئورنىــدىن ت . ئ

بالا ئىشىكنى چهكتى، ئۆي . دېرىزىدىن بولسا چىراق يۇرۇقى كۆرۈنۈپ تۇراتتى

... يهنه چهكتـى... بـالا ئىشـىكنى يهنه چهكتـى. ئىچىدىن سادا چىقمىـدى

ئاسـتا  -ئـۇ ئاسـتا. ئـۇ يهنه ئىشـىك ئالدىـدا ئولتـۇردى. ئىشىك ئېچىلمىدى

پهرھاد تىزىنى قۇچاقلاپ بېشىنى تىزى ئۈستىده قويـۇپ . گىدهشكه باشلىدىمۈ



كۈز كۈنلىرىنىڭ كۈچكى سوغۇقىدىن مۇزلاپ كهتـكهن پهرھـاد . ئۇخلاپ قالدى

، ئورنىـدىن تـۇرۇپ دېرىـزىگه قـاراپ چىراقنىـڭ ةد-تىتىرهپ ئويغىنىپ كهتتـى

. ىنى كـۆردىئاللىقاچان ئۆچكهنلىكىنى ئۆي ئىچىنىڭ قاراڭغۇلۇققـا چـۈمگهنلىك

ئالته ياشلىق بۇ بـالا ئىشـكىگه تهلمـۈرۈپ بىـر ھـازا تۇرغانـدىن كېـيىن تـۈن 

ئۇ قاراڭغۇدا تـۇنجى قېـتىم تهنھـا . قاراڭغۇلۇقىدا ئۆ ئۆيى ئالدىدىن ئايرىلىدى

بـالا قـاراڭغۇ كوچىـدا . ھهم ناتونوش كـوچىلاردا مېڭىشـقا مهجبـۇرى بولـدى

ــده ــۈرىكى دۈپۈل ــدى، ي ــۇپ ســوغۇق تهرگه چۆم ــىقورق ــوقۇپ كهتت ــۇ . پ س ئ

  . قورقۇنچتىن كوچىدا يۈگۈرۈشكه باشلىدى

ئۇ يۈگۈرۈپ كوچىنىڭ چېتىگه چىققاندا يراقتا يېنىۋاتقان ئـوت ئۇچقـۇنىنى 

قۇرۇلـۇش ئىـش ئورنىغـا قاراۋاتقـان خهنـزۇ . كۆرۈپ شۇ تهرهپكه قاراپ ماڭدى

بوۋاي گۈلخـان يېنىـدا تويۇقسـىز پهيـاد بولـۇپ قالغـان بـۇ نـاتونوش ئۇيغـۇر 

كـېچىچه بالىنىـڭ . ، شۇ كېچىسى بۈالىنى قوندۇرۇۋالـدىةد-بالىسىنى كۆردى

دورا ئىچكـۈزدى، ئوكـۇل سـالدۇردى، ئـۈچ كۈنـدىن . ئۇدا ئۈچ كۈچ قارىدى

كېيىن ئۆز ئۆيىگه پهيدا بولغان پهرھاد كهچقۇرۇنلۇقتـا ئهيىبلىنىـپ يهنه تايـاق 

پهرھاد شـۇندىن . ىدىئانىمۇ ئۆز ئوغىلىنى ئهيىبكار سان. بىلهن مېھمان قىلىندى

پات ئۆيىدىن يوقـاپ كېتىـدىغان  -ئانىسىدىن تاياق يېگهنده پات -بېرى ئاتا

  . بولۇپ قالدى

*                           *                           

*  



ئــاپتونوم رايونلــۇق رهڭلىــك مېتــاللار ئىدارىســىنىڭ قورۇلــۇش شــىركىتىده 

تىن پايـدىلىنىپ ئىشچى بولـۇپ ئىشـلهۋاتقان پهرھـاد، ئىشـتىن سـىرتقى ۋاقىتـ

ئــۇ . ئائىلىســىنىڭ جــاي ســېلىش ئىشــلىرىغا ناھــايىتى كــۆپ كــۈچ چىقــاردى

ــاقىردى ــاردهمگه چ ــتلىرىنىمۇ ي ــاقىردى. دوس ــاردهمگه چ ــتلىرىنىمۇ ي ــۇ دوس . ئ

ئۇ گهرچه قاتتىق چارچىسىمۇ كۆڭلى . كۈندۈز ئىشلىدى -دوستلىرىبىلهن كېچه

ۇھىم بولغان ئۆي سېلىش چۈنكى، ئۇ ئائىلىسىنىڭ ئهڭ م. يهنه خۇشال تۇراتتى

ئۇ مۇشـۇ ئىشـى ئـارقىلىق ئانىسـىنىڭ ۋه ئـۆگهي . ئىشلىرىغا كۈچ چىقىرىۋاتتى

ئانىسـىنىڭ  -ئاتـا. دادىسىنىڭ ياخشى كۆرۈشىگه ئېرىشىشـىنى ئـارزۇ قىلاتتـى

» بۇ يېڭى ئۆيۈمىزنىڭ قۇرۇلۇشىدا ئوغلىمىز پهرھادنىڭ ئهجـرى بـار«ئاغزىدىن 

  . نىڭ چىقىشىنى ئارزۇ قىلاتتىدهيدىغان بىر ئېغىز ئىللىق گهپ

ئۆيمۇ پۈتتى، بىـر كـۈنى پهرھـاد ئىـش بىـلهن فۇكاڭغـا كېتىـپ ئهتىسـى 

ئانىسىنى ئاللىقاچـان يېڭـى ئـۆينى چىيىنـى ئۆتكـۈزۈپ  -قايتىپ كهلسه، ئاتا

لايقا مىلىنىپ ئىشـلهنگهن، بـۇ ئۆينىـڭ ھهربىـر  -ئۆي قۇرۇلۇشىدا تۇپا. بوپتۇ

پهرھادنىـڭ دوسـتلىرىنىڭ بىرسـىگىمۇ ئـۆي  كېسهكلىرىده قول ئىزلىـرى قالغـان

ئانىسـىنىڭ ئوغىلىنىـڭ كـۆڭلىنى  -چېيى ئۈچۈن باغاق بېرىلمىگهنىـدى، ئاتـا

بىـراق ئـۇ . قىلچىمۇ ئېتىبارغا ئېلىپ قويمىغانلىقى پهرھادقا تولىمۇ ئېغىر كهلدى

ئـاچچىق . ئانىسىغا يـاكى دادىسـىغا بـۇ ھهقـته بىـر ئېغىزمـۇ گهپ قىلمىـدى

. يوشۇرۇن ياش تۆكتى. ماي ئۆز ھۇجرىسىدا تهنھا ھاراق ئىچتىھهسرهتگه پايلى

ئـۆي چېيىنـى «پهرھاد كـوچىلاردا دوسـتلىرى بىـلهن ئۇچراشـقاندا، ئۇلارنىـڭ 

پهرھادنىـڭ يـۈرگهن . دېـگهن سـۆزلىرىنى ئـاڭلاپ تـۇردى» !قاچان بېرىسهن؟

. مۇ ئۇنىڭغا دوستلار ئۈچۈن ئۆي چېيى قىلىپ بېرىش تهكلىپىنـى بهردىÍÍقىزى

ئـۇ . هرھاد ھهر ئايلىق مائاشىنى ئۆيىگه تولۇقى بىلهن تاپشۇرمىسـا بولمـايتتىپ



پهرھادنىڭ سۆيگهن قىزىمۇ پۇل . تولىدىن ئىقتىساد قىلىپ پۇل يىغدى -ئۆز ئاز

ئــۇلار كوللېكتىــپ تهييــارقىلىق . دوســتلىرى يهنه قــاراپ تۇرمىــدى. چىقــاردى

ئانىسىغا ئېيتقاندا  -ئاتاپهرھاد دوستلىرىغا ئۆي چېيى قىلىپ بېرىشنى . قىلدى

پهرھادنىڭ دوستلىرى چاقىرىلغـان . ئۇلار ھېچنېمه دېمىدى، ئىپاده بىلدۈرمىدى

ــر ــپ بى ــتلىرىنى ئېلى ــز دوس ــڭ قى ــى ئۆزلىرىنى ــتى، -كېچىلىك ــرلهپ كېلىش بى

ــىغا  ــۆز ھۇجرىس ــىز ئ ــاد تۇيۇقس ــان پهرھ ــكه تهييارلىنىۋاتق ــانلارنى كۈتۈش مېھم

. بىـرلهپ توسـاپ قورۇغـا كۈرگۈزمىـدى-بىرپهرھادنىڭ مېھمانلىرىنى . قامالدى

  : ظذ

پهرھاد مېھمان چاقىرغۇدهك بېيىپ كهتكىنى يوق، بـۇ گۇنـاھى ئۈچـۈن  -

دهيـدىغان يامـان ئېـتىم بـار، » ئۆگهي دادا«پهرھادنى ئۇراي دېسهم، مېنىڭ 

شــۇڭا ســىلهر دوســتۇڭلارنى ئايىمــاقچى بولســاڭلار، ئارقىڭلارغــا بۇرۇلــۇپ ئــۆز 

پهرھادقا ئۆمـۈر بـويى دوزاخ زۇلـۇمىنى سـېلىپ . دېدى -ر،ئۆيۈڭلارغا كېتىڭلا

تىنسـىز قايتىـپ  -تـولا چۈشـىنىدىغان بـالىلار ئـۈن -كهلگهن بۇ ئادهمنى ئاز

پهرھادنىـڭ يـۈرگهن . قىزلارمۇ ئۆز يىگىتلىرىگه ئهگىشـىپ كېتىشـتى. كېتىشتى

پهرھـاد شـۇ كېچىسـى . قىزىمۇ ھاقـارهتكه ئـۇچراپ قايتىشـقا مهجبـۇر بولـدى

ئانىسىنىڭ ئۆزىگه  -ئۇ ئهقلىگه كهلگهندىن بۇيان ئاتا. قاقماي چىقتى كىرپىك

ئـۇ . بىـر ئهسـكه ئالـدى-سالغان زۇلۇمىنى، ھاقارهتلىرىنى ئىختىيارسـىز بىرمـۇ

ــۈگهتتى ــى ت ــۇرا مهكتهپلهرن ــلانغۇچ ئوتت ــۇچىظ��ذ. باش ــته ئوقۇتق  -، مهكتهپ

مــۇ ئىللىــق ، ئۆيىــده بىــرهر قېتىمذي -ئۇســتازلارنىڭ مېھرىبانلىقىغــا ئېرىشــتى

مهكتهپـته ئۇنىڭغـا بېرىلىـدىغان تهربىـيه چىرايلىـق . مۇئامىلىگه ئېرىشـهلمىدى

تېخى ئىككـى . گهپ، ئىلمىي سۆز بولسا، ئۆيىده تهربىيه تاياق ۋه تىل بولدى

تاياق . يىل ئالدىدا دادىسى يوقىلاڭ ئىش ئۈچۈن تېرىكىپ ئۇنى قاتتىق ئۇردى



ئۇ ئىككى يال . رهك سۆڭىكى سۇندىزهربىدىن ئۇنىڭ ئىككى قوۋۇرغىسى ۋه ئوق

دادىسىنىڭ ئۇنىڭ بهدىنىده قالدۇرغان . (دوختۇرخانىدا يېتىپ ساقىيىپ چىقتى

مانـا . ) جاراھهت ئىزلىرى بۇ قېتىم ئۇنىڭ بىلهن بىلله گۆرگه كىرىـپ كهتتـى

دادىسـى نـېمه . ئهمدى جانىجان دوستلىرى ۋه سۆيگىنى ئالدىدا سـهت بولـدى

ئۈچ كۆرىدۇ؟ ئۇنىـڭ ئـۆگهي بـالا بولـۇپ قالغـانلىقى ئۈچۈن ئۇنى شۇنچىۋالا 

ــدۇ ــايه قىلى ــالىلىرىنى ھىم ــاتلارمۇ ب ــاھمۇ؟ ھايۋان ــىز گۇن ــا . كهچۈرگىس ئهمم

پهرھادنىڭ ئانىسۋى ئۇنى ئۆگهي دادىسىنىڭ زهربىسىدىن قوغدىمايتتى، بهلكى 

  . دادىسى تهرهپته تۇرۇپ ئۇنى ئهيىبلهيتتى

ــېمه ئۈچــۈن؟ نېمىشــقا شــۇند«پهرھــاد  دېگهنلهرنــى » اق بولىــدۇ؟بــۇ ن

پهرھادنىـڭ . بىراق بۇ سوئاللارغا ئۇنىڭ كاللسىدا جاۋاب تېپىلمىدى. ئويلىدى

كۆز ئالدىدا دادىسىنىڭ ئۇنى غالجىرلىق بىـلهن ئۇرغـان، تهپـكهن، تىللىغـان، 

، بهدىنىـدىكى ظ�ذ. بىر ئايان بولۇشقا باشـلىدى -ھاقارهتلىگهن قىياپىتى بىرمۇ

ۇنىڭ قهلبىده بـۇ ئـۆگهي دادىسـىغا بـوغلان نهپـرهت تاياق ئىزىنى سىلىدى، ئ

دۇنيـادا يـاكى مهن، يـاكى ئـۆگهي دادا ئاتـالغۇچى «ئـۇ . سهلدهك يامرىـدى

. ده ئىختىيارسىز قولىغا پىچاق ئالدى -دهپ ئويلىدى» مهلئۇن ياشىشى كېرهك

ئۇ ئالدى بىله ئـۆگهي . ، تۈن قاراڭغۇسىدا ئۆز ھۇجرىسىدىن ھويلىغا چىقتىظذ

دهل شـۇ چاغـدا . ، ئاندىن ئۆزىنى ھـالاك قىلىـش نىيىـتىگه كهلـدىدادىسىنى

قىزىنىـڭ تهبهسسـۇم يېغىـپ تۇرغـان . تويۇقسىز سۆيگهن قىزىنى ئېسىگه ئالدى

، ةد-ئوماق چىرايى، ئوتلـۇق كـۆزلىرى ئۇنىـڭ كـۆز ئالدىـدا نامايـان بولـدى

پ ئۇ ئۆز ھۇجرىسـىغا قايتىـ. پىچاق تۇتقان قۇلى ئىختىيارسىز بوشىشىپ كهتتى

، ئۆيىـدىن چىقىـپ قۇرۇلـۇش ةد-كۆرپىسىنى ئالـدى -پهرھاد يوتقان. كىردى

قىــز . ئهتىســى ئــۇ سـۆيگهن قىزىنــى ئىـزدهپ بــاردى. ئورنىغـا قــاراپ كهتتـى



، ظ�ذ. پهرھادنىڭ دادىسىنىڭ ئاخشامقى يولسىزلىقىدىن قـاتتىق رهنجىگهنىـدى

قىنى ئائىلىســىده بــالىلىق ئىززىتــى بولمىغــان بــۇ يىگىــت بىــلهن ئهمــدى ئــالا

ئۇزاق ئۆتمهي قىزنىڭ باشقا بىـر يىگىـت . ئۈزگهنلىكىنى ئېيتىپ كېتىپ قالدى

ئهمما، ئۇ يالغۇز قالغان چاغلىرى ھهمىشه تـۆش . بىلهن يۈرگهنلىكىنى ئاڭلىدى

 -يانچۇقىدا خاتىره ئىچىده سـاقلايدىغان قىزنىـڭ رهسـىمىنى ئېلىـپ ئـۇزاقتىن

چــۈنكى، ئــۇ قىزنــى . ىكىچىــك تىنــاتت -ئــۇزاق قــاراپ تــۇراتتى ۋه ئۇلــۇش

ــدى ــۆرگهن ئى ــى ك ــىز ياخش ــلهن . چهكس ــڭ بى ــرى ئۇنى ــتلىرنىڭ بهزىلى دوس

دهپ تهنىلىـق چاقچـاق » پهرھاد ئۆي چېيىنى قاچان قىلىمىـز؟«: ئۇچراشقاندا

پهرھاد بۇنداق گهپنى ئاڭلىغاندا بولسـا قـولىقىغىچه قىزىرىـپ . قىلىپ قوياتتى

  . كېتهتتى

ئانىسـى ئۈچـۈن بىـر -قتـا يېتىشـى ئاتـاپهرھادنىڭ ئۆيىدىن ئايرىلىپ ياتا

پهرھــاد ئــۆگهي . ئــۇلار پهرھــادنى ۋاپاســزلىقتا ئهيىبلهشــتى. دهســتهك بولــدى

 -پهرھادنى ئهمدى ئۆيگه سولىمايمهن، ئهمدى كېلىـدىكهن پـۇت«دادىسىنىڭ 

ــۋېتىمهن ــولىنى چېقى ــدى » ق ــۈرگهنلىكىنى ئاڭلى ــپ ي ــى قىلى ــگهن گهپلهرن دې

يرىلغـان پهرھـاد كۈنـده دېگـۈدهك ھاراققـا ئائىلىسىدىن، سـۆيگهن قىزىـدىن ئا

  .... بېرىلىشكه باشلىدى

. بىر كۈنى كهچ پهرھاد ياتاقدىشىنىڭ قىززىقتۇرۇشى بىلهن قىمـار ئوينىـدى

ــدى ــيلهن مۇشتلىشــىپ قال ــاخىرى ئىككى ــوڭ ۋه . ئ ــڭ ياتاقدىشــى چ پهرھادنى

ىـڭ پهرھادن. گهۋدىلىك بولغانلىقتىن پهرھاد ئاستىغا بېسىۋېلىپ گېلىنى بوغدى

. تۆمۈر بىلهن بىسىۋالغان ياتاقدىشىنى بىر سالدى. ةد-قولىغا بىر تۆمۈر چىقتى

ــاقتى ــان ئ ــۋهتتى، ق ــۈر ئۇنىــڭ مۆرىســىنى تىلى پهرھادنىــڭ .... قىرلىــق تۆم

پهرھـاد ئىقـرار . دهپ دهۋا قىلـدى» پهرھاد ماڭا پىچـاق سـالدى«ياتاقدىشى 



ىغىۋېلىشتا ياتقانـدىن دهۋاگهرنىڭ ئىسپاتى ئاساس قىلىنىپ بىر ئاي ي. بولمىدى

، بىر يىللىق ةد-كېيىن، ئهمگهك بىلهن ئۆزگهرتىش مهيدانىغا ئاپىرىپ بېرىلدى

  . ھاياتى تۈرمىده ئۆتتى

ئانىسى ئۈچۈن چوڭ بىـر -پهرھادنىڭ بىر يىل تۈرمىده يېتىپ چىقىشى ئاتا

ئۇلار ئـۆز ئـوغلىنى ئـوغرى، قىمـارۋاز، ھـاراقكهش، قاتىللىقتـا . دهستهك بولدى

پهرھـاد بـۇرۇن ئىشـلىگهن قۇرۇلـۇش ئهتـرىتىگه . هپ ئـۆيىگه يولاتمىـدىئهيىبل

ئهمما ئۇنىڭ سـالامهتلىكى ئاجىزلىشـىپ كېسـهلچان بولـۇپ . بېرىپ ئىشلىدى

ئۇ تۈرمىدىن كېلىپ، . قالغانلىقتىن، ئىشنىڭ ھۆددىسىدىن ياخشى چىقالمىدى

ئـۇ . دىيۈرگهن قىزىنىڭ ئهرگه تېگىپ كهتكهنلىكىنى ئاڭلاپ قـاتتىق ئازابلانـ

. ھهر كــۈنى كهچ ھــاراق ئىچتــى، مهس بولــدى. دهردىنــى ھــاراقتىن ئالــدى

ئاندىن تۈرمىلهردىمۇ ساقلاپ كهلگهن قىزنىڭ رهسىمىنى قولىغا ئېلىپ، رهسـىمگه 

قانچه كېچىلهرنى ئۇ ئاشۇنداق تـاڭ . قاراپ كىچىك بالىدهك ھۆڭرهپ يىغلىدى

  .... ئاتقۇزدى

ن پهرھـاد قىـش باشلىنىشـى بىـلهن ياز كېچىلىرى قۇرۇلـۇش ئورنىـدا ياتقـا

ناھاسىز قالدى، ئۇ لاپىلدهپ قار يېغىۋاتقان كېچىلهرده ئـۆز ئۆيىنىـڭ ئىشـىكى 

، ذي-ئۇ ئىشىكنى چهكتى، ئىشىك ئېچىلدى. ئالدىغا كېلىشكه مهجبۇر بولدى

  . يهنه ئۇنىڭ يۈزىگه قاتتىق يېپىلدى، ئۇ ئۆز ئۆيىگه كىرهلمىدى

ى بىــلهن قىشــنىڭ ئــۇزاق قهھرىتــان ، بىــر ئاشــپهر دوســتىنىڭ يــاردىمظ��ذ

ئۆپكىسىگه سـوغۇق . كېچىلىرىنى دۆڭ كۆرۈك ئاشخانىسىنىڭ ئوچىقىدا ئۆتكۈزدى

شۇنداق قىلىپ، قۇرۇلـۇش ئهترىتىمـۇ . تهگكهن پهرھاد ئايلاپ ئىشقا بارالمىدى

، ئائىلىسىدىن ئايرىلـدى، خىـزمهت ئورنىـدىن ظ�ذ. پهرھادنى ئىشتىن بوشاتتى



قۇرۇلـۇش شـىركىتى ئۇنىـڭ . هن قىزىـدىن ئايرىلـدىياخشى كـۆرگ. ئايرىلدى

پهيچۇسـۇ . پهرھـاد نوپۇسـىنى پهيجۇسـۇغا ئاپـاردى. نوپۇسىنى ئهۋهتىپ بهردى

 -ئاتـا. ئـۇ ئـۆيىگه بـاردى. ئۇنىڭغا كۆتهك نوپۇسـىنى ئهپكېلىشـنى بـۇيرۇدى

كـۆتهك . ئانىسى ئۇنىڭ بۇ ئائىلىنىڭ بالىسـى ئىكهنلىكىنـى ئېتىـراپ قىلمىـدى

ـــۆيى يـــاكى ئادرېســـى . ىـــدىنوپۇســـنى بهرم پهرھادنىـــڭ ئولتۇرۇشـــلۇق ئ

. بولمىغـانلىقتىن، پهيچۇسـو ئۇنىـڭ نوپۇسـىنى ئولتۇرغۇزۇشـقا ئامالسـىز قالـدى

مۇبادا قۇياش نۇرى، نهپهس ئالىـدىغان . شۇنداق قىلىپ، ئۇ نوپۇسسىز قالدى

ھــاۋا، ئىچىــدىغان ســۇ ئــائىلىلهرگه تهقســىم قىلىــپ بېــرىلگه بولســا ئىــدى، 

ــڭ  ــاپهرھادنى ــى -ئات ــۇق ئهمهس«: ئانىس ــا تهئهلل ــۇلار پهرھادق دهپ، » ب

ئهمما سېخى تهبىئههت ئۇنداق . شۇنىڭدىنمۇ ئۇنىڭ مهھرۇم قىلغان بۇلار ئىدى

پهرھـاد ئۆمرىــده . ئۇرۇنلاشـتۇرمىغان ئىـكهن، پهرھـاد يهنىــلا ھايـات ياشـىدى

ئـۇ . نۇرغۇن خورلۇقلارغا ئۇچرىشىغا قارىماي، ناھايىتى نومۇسچان يىگىت ئىدى

ئۇ ئىشتىن بوشىتىلگهن ۋاقىتـتىن باشـلاپ، . ھېچقانداق يامان يولدا ماڭمىدى

ئـۈرۈمچى ھايۋانـاتلار باغچىســىنىڭ ئالدىـدىكى بــازاردا كـاۋاپچى دوســتلىرىغا 

ــۈزۈپ بهردى ــۆش ئۆتك ــا گ ــويىچه زىقق ــۈن ب ــىپ، ك ــى . ياردهملىش كېچىس

كلىرىنى ساقلاپ ناۋايلارنىڭ نهرسه كېره -كاۋاپچىلارنىڭ، باققاللارنىڭ، ئاشپهز

ئـۇ . ئۆز ئىشىغا يارىشا باشـقىلار بهگهن ھهق بىـلهن كـۈن ئۆتكـۈزدى. بهردى

ئۆزىنىڭ كۈنـدۈزلۈك مهشـغۇلاتىنى ۋه كېچىسـىنى ئـۆز ئۆيىـدىن يـۈز مېتىـردهك 

ئۆزىنىڭ ئانىسى، دادىسى ۋه سىڭىللىرى . يىراقلىقتىكى يهرده ئۆتكۈزۈپ كهلدى

ۇ چـاغلاردا، ئـۇ ئـۇلارنى يىـراقتىن ب. بهزىده مۇشۇ كوچىدىن ئۆتهتتى -بهزى

 -بهزىـده ئاتـا -سىڭىللىرى بولسا بهزى. بولسىمۇ كۆرۈۋالغىنىغا خوشا بولاتتى

  . ئانىسىدىن يوشۇرۇن ئۇنىڭ يېنىغا كېلهتتى، ئهھۋاللىشاتتى



ــانلىقىنى  ــۇپ قالغ ــدا بول ــدا پهي ــاتلار باغچىســى ئالدى ــڭ ھايۋان پهرھادنى

پ ئىشكاپقا يوغان ئهتۋىركىـدىن بىرنـى ئاڭلىغان ئۆگهي دادا شۇ كۈندىن باشلا

ئهگهر پهرھاد ئۆيگه كىرگـۈدهك «ئۇ ئايالىغا ۋه قىزلىرىغا . سېلىپ ساقلاپ يۈردى

بولسا، مېنى ئۆلتۈرمهك ئۈچـۈن قـاتتىق قـورالى كۆتـۈرۈپ باسـتۇرۇپ كىـردى، 

دېگهن گهپلهرنى كۆپ قېتىم قىلىـپ » دهپ ساقچى ئورۇنلىرىغا ئاپىرىپ بېرىمهن

ئـۇ دادىسـىنىڭ . ھاد دادىسىنىڭ بۇ يامان نىيىتىدىن خهۋهر تـاپتىپهر. يۈردى

ئــۆزىگه بۇنــداق زىيانكهشــلىكنى قىلىشــتىن بــاش تارتمايــدىغانلىقىنى ئوبــدان 

ھېسـابلىنىپ تـۈرمىگه سـۇلانغان، بهلكىـم » قاتىـل«ئۇ ئۆز ۋاقتىدا . بىللهتتى

ىشــى دادىســى يهنه ئۇنىڭغــا قــارا چاپلىســا، ســاقچى ئــورۇنلىرى ئىشــىنىپ قېل

 -ئهمما، ئۇ ئاتا. شۇڭا ئۇ ئۆز ئۆيى تهرهپكه قهدهم باسالمىدى. مۇمكىن ئىدى

دهپ ئۆينىــڭ بىــر ئهزاســى » ئوغلــۇم«ئانىســىنىڭ ئــۆزىنى كهچۈرۈشــىنى 

ــا ــۈپىتىده ئات ــى س ــڭ بالىس ــىنى، ئائىلىنى ــر  -ھېسابلىش ــلهن بى ــى بى ئانىس

. زۇ قىلاتتـىئـار. داستىخاندا ئولتۇرۇپ تاماق يىيىشىنى تولىمـۇ ئـارزۇ قىلاتتـى

ئانىسى  -پهرھاد ئۈچۈن بىر تالاي ئادهملهر خالىس ئهلچى بولۇپ، ئۇنىڭ ئاتا

ئانـا پهرھـاد ئىسـىملىك ئـوغىلىنى بـارلىقىنى  -بىـراق ئاتـا. بىلهن سۆلهشـتى

شۇنداقتىمۇ، پهرھاد ھهر كـۈنى كهچ ھايۋانـاتلار باغچىسـى . ئىتىراپ قىلمىدى

ئـۇزاق  -ان دهرىزىسـىگه ئـۇزاقتىنئالدىدا ئۆز ئۆيىنىڭ چىـراق يۇرۇتـۇپ تۇرغـ

ئۆي چىرىقىنىڭ قايسى كۈنى، سائهت قانچىده ئـۆچكهنلىكى . قاراپ ئولتۇراتتى

ئانىسـى بىـلهن يارشىۋېلىشـنى ئـارزۇ  -ئـۇ ئاتـا. ئۇنىڭ ئېسىده ئېنىق ئىـدى

بىر كۈنى ئۇنىڭ دادىسى باغچا ئالـدىغا . ، بۇ ئارزۇغا ئېرىشهلمهيذي-قىلاتتى

ق ئېچىۋاتقــان بىــر نهچــچه تونۇشــى يېنىغــا كېلىــپ ، ھــاراةد-پهيــدا بولــدى

. كاۋاپچىلارنىڭ بىرىگه نهچـچه زىـق كـاۋاپ پىشۇرۇشـنى بـۇيرۇدى. ئولتۇردى



ــر كــاۋاپچى دوســتىغا ياردهملىشــىپ كــاۋاپ پىشــۇرۇۋاتاتتى  پهرھــاد باشــقا بى

، مۇشـۇ ظ�ذ. دادىسىنى كۆرگهن پهرھادنىڭ يۈرىكى دۈپۈلدهپ سـېلىپ كهتتـى

 -ىڭ ياردهمىده دادىسى بىـلهن ئهپلىشىۋېلىشـنى ئويلىـدىمهيداندا كۆپچىلىكن

، چاقماق تېزلىكىده يىگىـرمه زىـق كـاۋاپنى پىشـۇرۇپ دادىسـىنىڭ ئالـدىغا ةد

. دېدى» !ئۆزۈم پىشۇرغان كاۋاپ، يهپ بېقىڭ! ئېلىڭ دادا«. ئاپىرىپ قويدى

مهن «؛ ظ�ذ. دادىسىنىڭ ياۋۇزلۇق نۇرى يېغىپ تۇرغان كۆزى پهرھادقا تىكىلدى

دېگىـنىچه ئورنىـدىن » نىڭ داداڭمـۇ؟ مهن سـېنىڭ كـاۋىپىڭنى يهيمهنمـۇ؟سـې

تۇرۇپ، نان بىلهن قويغان كاۋاپلارنى بىر تهپتى، كـاۋاپلار ھهريـان چېچىلىـپ 

پهرھـاد بولسـا ئورنىـدا . توپىغا مېلىنىپ كهتتى، دادا بۇرۇلۇپ كېتىپ قالـدى

شۇ كۈنى . ى بېرىشتىباشقىلار پهرھادقا تهسهلل. قاققان قوزۇقتهك تۇرۇپلا قالدى

ئـۇ بېشـىنى . پهرھاد بۇ توغرىدا ھېچكىمگه ھېچنىمه دېمىدى ياكى يىغلىمىدى

. كهچ كىـردى. كاۋاپ پىشـۇردى. ساڭگىلىتىپ ئولتۇرۇپ زىققا گۆش ئۆتكۈزدى

ھهر كۈندىكىـدهك پهرھـاد باغچـا ئالدىـدا يـالغۇز . ئادهملهر تـاراپ كېتىشـتى

ھـاراقنى ئىچتـى، مهس . ق ئالـدىئۇ ماگزىنـدىن بىـر بوتولكـا ھـارا. قالدى

. يىغلاپ سىمونت تاختاي ئۈستىده يېتىپ ئۇخلاپ قالدى -ئۇ يىغلاپ. بولدى

سـوپۇن زاۋۇتىنىـڭ ماگزىنچىسـى . شۇ كېچىسى قاتتىق يامغۇر يېغىـپ كهتتـى

ليۇشۆلۈي ئۇنى ئويغىتىـپ، ماگزىننىـڭ ئالدىـدىكى لهمـپه ئاسـتىغا ئهپكېلىـپ 

  . ياتقۇزۇپ قويدى

باغچـا ئالدىـدىكى تىجـارهتچىلهر ئارىسـىدا ئۆتسـه، قىشـتا پهرھاد يـازدا 

كېچىسى دوستلىرى ئىشـلهيدىغان ئاشـخانىنىڭ ئوچاقلىرىـدا، پارقـازان ئۆيىـده 

. كۈندۈزلىرى كىشىلهرنىڭ ئىشـلىرىنى قىلىـپ بېرىـپ جـان بـاقتى. ئۆتكۈزدى

ئانىسى ئۇنى ئوغرى، لۈكچهك دهپ قـارىلاپ كهلـگهن بولسـىمۇ،  -گهرچه ئاتا



ئالدىدا ياز كۈنى تىجارهت قىلىدىغان تىجارهتچىلهر ۋه مۇشۇ ئهتراپتىكـى باغچا 

تـۆت يىللىـق  -ئائىلىدىكىلهر پهرھادنىڭ باغچا ئالدىدا ئۆتكهن يېقىنىقى ئـۈچ

ھاياتىدا ئۇنىڭ بىرهر ئادهمنى ئۇرغانلىقىنى ياكى بىرهر ئايالغا قوپـال چاقچـاق 

لىـق بـالا دهپ تهرىپلهشـكه، ھهممهيلهن ئۇنىڭ ئهخلاق. قىلغانلىقىنى بىلمهيدۇ

ــۆيلىرىگه  -كېچىلىــرى نهرســه ــا تاپشــۇرۇپ خــاتىرجهم ئ ــى پهرھادق كېرهكلىرىن

  . كېتىشهتتى

يىلى يازنىڭ بىر كـۈنى كهچـته، باغچـا ئالدىـدا يـالغۇز قالغـان  -1985

-پهرھاد يېرىم كېچىگه يېقىن بىر دهرهخقه ئېلىپ قويۇلغان بىر چاپاننى كۆردى

ئـۇ چاپاننىـڭ يـانچۇقلىرىنى ئــاختۇرۇپ . ، بېرىـپ چاپـاننى قولىغـا ئالــدىةد

هن پـۇل بـۇ تـۆت يـۈز يـۈ. تۆش يانچۇقىدىن بىر باغلام پۇل چىقتـى. كۆردى

ئـۇ يـول بويىـدىكى . پهرھاد يهنه بىر يانچۇقتىن بىـر كىنىشـكا تـاپتى. ئىدى

، ھهر ذده ب-چىراق يۇقىرىغا بېرىپ كىنىشـكىگه چاپلانغـان رهسـىمنى كـۆردى

كۈنى مۇشۇ يهرده راڭپىزا ساتىدىغان تۇڭگان بوۋاي يۈي دېجاڭنىـڭ تىجـارهت 

پ يــۈرۈپ، يــۈي پهرھــاد كېچىــده ئىــزده. كىنىشكىســى ئىكهنلىكىنــى بىلــدى

. پــۇلنى، چاپــاننى ئېگىســىگه تاپشــۇرۇپ بهردى. دېجاڭنىــڭ ئــۆيىنى تــاپتى

پهرھادنىڭ بـۇ ياخشـىلىقىدىن تهسـىرلهنگهن يـۈي دېجـاڭ پهرھـادنى مهھـكهم 

ئۇ كۆزىگه ياش ئالدى، شۇنىڭدىن بېرى يـۈي . قۇچاقلاپ تهشهككۇر بىلدۈردى

. ه ھېكايه قىلىپ يۈردىبوۋاي پهرھادنىڭ بۇ ياخشى ئىشىنى ئۇچرىغانلا ئادهمگ

پهرھاد ئېغىـر كېسـهل ئازابىـدا ياتقانـدا، ئۇنىڭغـا كۈنـده بىـر قاچـا راڭپىـزا 

ھهتتا پهرھاد ئۆلۈپ كهتكهنـده پهرھادنىـڭ جىنازىسـىنى . بېرىشنى ئۇنتۇمىدى

كۆتهرگۈچىلهرنىـڭ پهرھــاد ئۈچــۈن يــاش تۆككۈچىلهرنىـڭ بىــرى يــۈي بــوۋاي 

  . بولدى



تالادا يېتىپ قوپقـانلىقتىن، گهرچه ئۇنىـڭ  ماكانسىز قالغان پهرھاد -ئۆي

. كېيىمى ئانچه پاكىز بولمىسىمۇ، ئهمما ئۇنىڭ قهلبـى ئولتۇنـدهك سـاپ ئىـدى

بۇلتۇر يازنىڭ بىـر ئاخشـىمى باغچـا ئالدىـدا ئولتۇرۇشـلۇق ئېزىـز پهرھادنىـڭ 

-دهرهخلىق ئارىسىدا يالغۇز ھالدا بېشىنى چاڭگاللاپ ئولتۇرغـانلىقىنى كـۆردى

ــاردىده ئۇنىــڭ ي ــا ب ــۆتهتتى. ېنىغ ــېقىن ئ ــى ي ــادهتتىمۇ خېل ــۇلار ئ ــز . ئ ئېزى

ــانقىنى بايقىــدى ــېمه بولــدۇق؟«ئــۇ . پهرھادنىــڭ يىغلاۋاتق دهپ » پهرھــاد ن

ئـۇ كـۆز ياشـلىرىنى سـۈرتتى، . پهرھاد بىر ئاز ھاراق ئىچىۋالغانىـدى. سورىدى

باياتتىن بىر  -كىچىك تىنىپ، -دېدى ئۇلۇغ -دهرت ئاكا، دهت،«: ئاندىن

، مهن بـۇزۇن يـۈرگهن قىزنـى ئېـرى قـاتتىق ئـۇرۇپ ظ�ذ. تۇم كهلگهنىكهندوس

لـۈكچهك ئهر ئـۇنى دائىـم  -بـۇرنىنى قـان قىلىـۋهتكهنلىكىنى ئېيتتـى -ئاغرى

مهن ئۇنىڭ تايـاق يىگهنلىكىنـى ھهر قېـتىم ئاڭلىسـام يـۈرىكىمگه . ئۇرىدىكهن

ئـۇنى  ئۇنىڭ بىلهن مهن تـوي قىلغـان بولسـا،. پىچاق سانچىغاندهك بىلىنىدۇ

دېدى كۆز يېشىنى سۈرتۈپ، ئېزىز » بىرنى چهككهن ئادهمنى ئامان قويارمىدىم

  : ئۇنىڭ كۆڭلىنى ياسىماق بولۇپ

ئۇ قىز سېنى ياخشـى كـۆرگهن بولسـا ئـۆز ۋاقتىـدا سـهن بىـلهن تـوي  –

 –!قىلمامتى؟ خهقنىڭ خوتۇنى ھهققىده بـاش قـاتۇرۇپ ئـاۋاره بولمـاس ئۇكـا

  . دېدى

ھهمـمه ئىشـنى . ئۇ مهن بىلهن توي قىلاتتى –،دېدى پهرھاد -ياق،  –

ئهگهر مهن ئۇنىڭ بىلهن توي قىلغـان بولسـام، . ئانام -بۇزغان رهھىمسىز ئاتا

  . مۇشۇ كۈنلهرگىمۇ قالماس ئىدىم



 –ھهممىسى يىراقتا قالغـان ئىشـلار، بـۇلارنى ئېسـىڭدىن چىقىرىـۋهت، –

  . دېدى ئېزىز ئۇنىڭغا تهسهللىي بېرىپ

ـــايمهن ئ – ـــۇنداقتىمۇ ئۇنتالم ـــادهم، ش ـــكهن ئ ـــۇ تۈگهش ـــا، مهنم اك

ئېزىـز . ئۇ يهرگه قارىغنىچه جىم بولۇپ قالـدى. دېدى پهرھاد –ئۇنتالمايمهن،

بۇ سهرگهردان كوچا بالىسىنىڭ ئالىيجاناب قهلب ئىگىسـى ئىكهنلىكىنـى ھـېس 

پـات پاراڭلىىشـپ  -شۇنىڭدىن بېـرى ئـۇ پهرھـاد بىـلهن پـات. قىلىپ قالدى

ه ئۆيىگه تاماققا تهكلىپ قىلىدىغان بولدى پهرھـاد كېسـهل تۇرىدىغان ۋه بهزىد

بولۇپمۇ بۇ . بولۇپ يېتىپ قالغاندا، بۇ ئائىله ئۇنىڭدىن ئالاھىده خهۋهر ئالدى

ئائىلىنىڭ ئانىسى زىۋىـدهم ئانـا گهرچه سـهككىز بالىسـى بولسـىمۇ پهرھـادنى 

  ... كۈندۈزلهپ باقتى -توقۇزۇنچى بالا قاتاتىدا كېچه

ىدا ئۆزىگه نۇرغۇن بهخىتسىزلىكلهرنى ئېلىـپ كهلـگهن ئـۆگهي پهرھاد ھايات

دادىسىغا، ئۆگهي دادىسىنىڭ سالغان ئاپهتلىرىنى توسـۇپ قالالمىغـان ئانىسـىغا 

ــايتتى ــيهت ئويلىم ــان نى ــلا يام ــا. يهنى ــۇنى  -ئات ــۇم«ئانىســى ئ دهپ » ئوغل

ئـۇ يهنىـلا . چاقىرسىلا، ئۇ جهننهتكه كىرگهندهك خـۇش بولـۇپ كېـتهر ئىـدى

  . ئانىسىنى خۇش قىلىدىغان ئىشنى قىلىشنى خالايتتى -ائات

بىنا ئالدىدىكى يولدا تويۇقسىز . يىلى ياز كۈنلىرىنىڭ بىرى ئىدى -1995

مهن بالكۇنغا چىقىپ قارىسام يولدا نۇرغـۇن ئـادهم . چورۇڭ كۆتۈرۈلدى -ۋاراڭ

ئۇسسـۇل  -توپلىشىۋاپتۇ، ئهسلىده پهرھادنىڭ ئـۆگهي دادىسـى بىـلهن ناخشـا

ھهر ئىككىلى . ىكىدىكى مهلۇم بىر كىشىنىڭ ئوغىلى مۇشتلىشىپ قالغانىكهنئۆم

ئۇرۇشـقان . تهرهپنىڭ ئاياللىرى يۇپۇرۇلۇپ چىقىـپ ئۆزئـارا تىللاشـقىلى تۇرۇپتـۇ

ـــيلهنگهن  ـــۇپ، ھهر ئىككى ـــاجرىتىۋهتكهن بول ئهرلىرىنـــى بولســـا كىشـــىلهر ئ



ن قارىغانــدا ئهھۋالــدى. ئۇرۇشماســلىق توغرىســىدا نهســىھهت قىلغىلــى تۇرۇپتــۇ

بىـر پهسـتىن كېـيىن پهرھـاد باغچـا . پهرھادنىڭ دادىسـى تايـاق يـېگهنىكهن

ــدى ــۈرۈپ كهل ــتىن يۈگ ــڭ ياقىســىغا ةد-تهرهپ ــۇچى يىگىتنى ، دادىســىنى ئۇرغ

ــىلىپ دهپ ئۇنىڭغــا مــۇش ئېتىشــقا » نېمىشــقا دادامنــى ئــۇردۇڭ؟«: ئېس

يـۇۋهت ياقـامنى قو. بىـز سـهن بىـلهن ئـاغىنه«: ھېلىقى يىگىـت. ھازىرلاندى

نېمىشقا ئاغىنىدارچىلىقنىڭ يۈزىنى قىلمـاي دادامنـى «: پهرھاد. دېدى» پهرھاد

ئۇ سېنىڭ داداڭمـۇ؟ «: ئۇ يىگىت. دېدى ئۇنىڭ ياقىسىنى سىلكىپ» ئۇردۇڭ؟

. دېـدى» سېنىڭ قىساسىڭنى ئېلىپ بېرىش ئۈچۈن بولسىمۇ ئۇنى تازا ئـۇرىمهن

دهپ ئۇنىــڭ » !ن؟ئــۇ دېــگهن مېنىــڭ دادام، بىلهمســه!... ھهي«: پهرھــاد

» مۇشۇ مۇناپىقنى دادام دېگهن ئاغزىڭغـا«: ئۇ يىگىت. يۈزىگه بىرنى تۈكۈردى

پهرھاد بىر نهچچه قېتىم . دهپ، پهرھادنىڭ ئاغىزىغا كىلىشتۈرۈپ بىرنى ئۇردى

. ئــۇ يىگىــت بۇرۇلــۇپلا كېتىــپ قالــدى. داجىيىــپ بېرىــپ ئولتــۇرۇپ قالــدى

ئاسـتا تـاراپ -ئـادهملهر ئاسـتا. تتىبۇرنىدىن قان ئېقىۋاتا -پهرھادنىڭ ئاغزى

. كېتىشتىكى پهرھادنىڭ دادىسىمۇ، سېڭىللىرىمۇ ئـۆز ئـۆيىگه كىرىـپ كېتىشـتى

ئـۇ ئـاخىرى بۇرنىـدىكى قـانلارنى سـۈرتۈپ يـول . پهرھاد يولدا يالغۇز قالـدى

بـۇرنىنى  -ئېرىقتىكـى سـودا ئـاغزى. بويىدىكى سېمونت تاختىتىـدا ئولتـۇردى

. ھېچكىم ئۇنى ئۆيگه چاقىرمىـدى. رىزىسىگه قارىدىئۇ ئۆز ئۆيىنىڭ دې. يۇدى

بىراق دادىسى ئۇنىڭغا بىرهر پىياله چاي بولسـىمۇ . ئۇ داداسىغا بولۇشقان ئىدى

پهرھـاد بېشـىنى سـاڭگىلىتىپ . ئۇنىڭغا بىرهر پىياله چاي بولسىمۇ چىقارمىـدى

دنى مهنمۇ ئـۆز ئۆيىنىـڭ بالكۇنىـدا پهرھـا. يول بويىدا تېرىم سائهتته ئولتۇردى

، بېشـىنى سـېلىپ يهنه ةد-پهرھاد ئاخىرى ئورنىدىن تـۇردى. كۆزىتىپ تۇردۇم

 -ئۇ گويا ئـۆزىنى بىرسـى چاقىرۋاتقانـدهك پـات. باغچا تهرهپكه كېتىپ قالدى



ــارايتتى ــىغا ق ــۇپ ئارقىس ــات بۇرۇل ــڭ . پ ــۆز ئۆيىنى ــدا، ئ ــىنى ئېيتقان توغرىس

ئاستا باغچا  -ئاستا ئۇ. ئهمما ئۇنى ھېچكىم چاقىرمىدى. دېرىزىسىگه قارايتتى

ــى ــكه كهتت ــو . تهرهپ ــانلىق كىن ــۇ ج ــاپىتى ھېلىم ــى قىي ــۇ ۋاقىتتىك ــڭ ش ئۇنى

  . كۆرۈنۈشلىرىده كۆز ئالدىمدا گهۋدىلىنىپ تۇرىدۇ

دادىسـى . پهرھاد دادىسى بىلهن ياشىۋالمىدى، شۇڭا ئۆيىگىمۇ كىرهلمىـدى

ى بىـر لىق بىـلهن ئىسـپاتلىماقچى بولغـان ئهتـۋىركىن»قاتىل«بولسا پهرھادنى 

ــدى ــاقلاپ كهل ــدان س ــرى ئوب ــدىن بى ــا . نهچــچه يىل ــا قىلتاقق ــاد بولس پهرھ

بىر كـۈنى كهچ پهرھادنىـڭ كىچىـك سىڭلىسـى ئـۇنى ئىـزدهپ . دهسسىمىدى

دادام ساقلاپ يۈرگهن ئهتۋىركىنىڭ قايسى ! ئاكا«: سىڭلىسى پهرھادقا. كهلدى

ئـاچقۇچىنى كېچىسـى دادام ئـۇخلاپ قالغانـدا . ئىشلاپتا ئىكهنلىكىنى بىلىمهن

ــرهي  ــىزگه بى ــپ س ــپ چىقى ــكاپتىن ئېلى ــپ ئىش ــۆيگه . ئېلى ــاي ئ ــىز قورقم س

رهھـمهت سـىڭلىم، بىـراق مېنـى دهپ سـىلهر «: پهرھـاد. دېدى» !كىرىۋېرىڭ

دهپ سىڭلىسـىگه » تارتىدىغان ئـازابنى مهنـلا تارتـاي. يامان كۈنگه قالماڭلار

ئـۇ . يىغلىـدىسىڭلىسى بولسـا ئاكىسـىغا ئېسـىلىپ ئـۇزاق . تهسهللىي بهردى

ئانىسـى ئالدىـدا ئاكىسـى توغرىسـىدا  -ئۇ ئاتا. بىچاره قىزمۇ ئامالسىز ئىدى

ــاتتىق دهشــنامغا ئــۇچرايتتى ــۇ . گهپ قىلســىلا ق ــان كېچىلىــرى ئ ــامبۇر ياغق ي

شارقىراپ يىغىۋاتقان يـامغۇردا . ئاكىسىدىن ئهنسىرهپ ئۇخلىماي تاڭ ئاتقۇزاتتى

نىڭ مـاگىزىنى ئالدىـدىكى لهمـپه ئاكىسىنىڭ سـوپۇن زاۋۇتىـدىكى لىيـۇ شـۆلۈي

ــدىن  ــۆز ئالدى ــڭ ك ــاپتى ئۇنى ــان قىي ــرهپ ئولتۇرغ ــدىيىپ تىتى ــتىدا دۈگ ئاس

شۇنداق كۈنلىرى تاڭ سـهھهرده ئـۇ ھـېچكىمگه كـۈرۈنمهي باغچـا . كهتمهيتتى

ــاراتتى ــدىغا ب ــارةد-ئال ــىنىڭ ب ــاكى  -، ئاكىس ــاق ي ــڭ س ــۇقىنى، ئۇنى يوقل



غرىلىقچه تامـاق ئېلىـپ چىقىـپ كېسهللىكىنى كۆرۈپ كېلهتتى ۋه ئۆيىـدىن ئـو

  . بېرهتتى

پهرھاد بۇ يىلقى قىشـنىڭ ئـۇزۇن كېچىلىرىنـى بهزىـده پـار قـازان ئۆيىـده 

نهچچه يىلدىن بىـرى . ئۆتكۈزسه، بهزىده ئاشخانىلارنىڭ ئوچاقلىرىدا ئۆتكۈزدى

ــۇ بالىنىــڭ ســالامهتلىكى ناچارلىشىشــقا  ئىسســىق ئۆيــده يېتىــپ باقمىغــان ب

مـۇزلار -ارقـ. قىشتيا ئۇنىڭ ئۆپكىسىگه قاتتىق سوغۇق تهگكهنىـدى. باشلىدى

زېمىن كۆكىرىشكه باشلىشـى بىـلهن تهڭ، ھايۋانـاتلار باغچىسـى  -ئېرىپ، يهر

مېزىلىـك كاۋاپلارنىـڭ پـۇرىقى . ئالدىدا تىجارهتچىلهر پهيدا بولۇشقا باشـلىدى

پهرھـاد . بىلهن كاۋاپچىلار خېرىدارلارنى چىللىغـان ئـاۋازى ياڭراشـقا باشـلىدى

ئىلگىرىكـى يىللاردىكىـدهك تـېمهن،  بىـراق ئـۇ. يهنه بۇ بازاردا پهيدا بولـدى

ــــدى ــــڭ نهپهس ئېلىشــــلىرىدىن ئۆپكىســــىنىڭ . ســــاغلام ئهمهس ئى ئۇنى

ئۇ كېسهل بولغانلىقتىن، شهخسـىي . غىژىلداۋاتقانلىقىنى ئاڭلاش مۇمكىن ئىدى

شـــۇڭا كاۋاپچىلارنىـــڭ . تـــازلىققىمۇ دېگـــۈدهك رىئـــايه قىلىـــپ كېتهلمىـــدى

ــ ــاردهمچىلىككه ئالالمى ــۇنى ي ــى ئ ــىمۇ . دىھېچقايسىس ــاردهمكچىلىككه ئالس ي

ئـۇ كېچىسـى تىجارهتچىلهرنىــڭ . ئۇنىڭـدا ئىشـلىگۈچىلىك مـادار يـوق ئىـدى

. تىجارهتچىلهر ئۇنىڭ ئىشـىغا ھهق بهردى. كېرهكلىرىگه قاراپ بهردى -نهرسه

كېچهككه  -بىراق كىيىم. شۇنداق قىلىپ، ئۇ قۇرۇق نان يېسىمۇ ئاچ قالمىدى

ئۇنىڭ كىچىـك . ىشلىق كىيىمى بىلهن يۈردىئايغىچه ق -6پۇلى بولمىغاچقا، 

ئانىسـىدىن  -، ئاتاةد-ئاينىڭ بىر كۈنى كېچىده پهيدا بولدى -6سىڭلىسى 

يۇشــۇرۇن ھالــدا ئۇنىڭغــا تىكتــۈرگهن چاپــان، كــۆڭلهك، شــىملارنى بهردى ۋه 

. ئاكىسىنىڭ قۇلىغا يۇشۇرۇن ھالدا بهش كوي پـۇل تۇتقـۇزۇپ قويـۇپ كهتتـى

سـاقاللىرىنى  -مۇنچىغـا بېرىـپ يۇيۇنۇشـىغا، چـاچ ، بۇ پۇلنى ئاكىسىنىڭظ�ذ



ئــۇ كېچىــده . پهرھــاد مۇنچىغــا بېرىــپ يۈرمىــدى. ئالدۇرۇشــىغا بهرگهنىــدى

ــدى ــۈپ يۇيۇن ــتهڭگه چۈش ــى . ئۈس ــلاپ يېڭ ــى تاش ــده كىيىملهرن ــا جهم كون

  . كىيىملهرنى كېيدى

ئـۇ . كۈنگه يامانلاشقىلى باشـلىغانىدى -پهرھادنىڭ سالامهتلىكى كۈندىن

قـوللىرى ئىششـىپ  -ه سىمونت تاختـاي ئۈسـتىگه ياتقـانلىقتىن پـۇتھهر كېچ

ــى ــارا. كهتت ــۇ ب ــدى -ئ ــۇپ قال ــدىغان بول ــارا ماڭالماي ــده . ب ــۇ مهھهللى ب

سـهككىز بـالىنى . ئولتۇرۇشلۇق زىۋىدهم ئانا پهرھادقا ناھايىتى ئىچ ئاغرىتـاتتى

تىم ئانىسـىز، ماكانسـىز قـان يىـ -بېقىپ چوڭ قىلغان بۇ ئانا پهرھادتهك ئاتـا

، ئـۆز ئۆيىـدىن يويقـان كـۆرپه، ظ�ذ. بالىنىڭ خارلىنىپ قېلىشىغا چىـدىمايتتى

كىگىز ۋه تهكىيلهرنى ئېلىپ چىقىپ سىمونت تاختـاي ئۈسـتىگه ئوبـدان ئـورۇن 

زىۋىـدهم ئانـا ئـۇنى ئـۆيىگه ئهكىرىـپ . رهسلاپ پهرھادنى شۇ يهرده يـاتقۇزدى

پ بولغـانلىقتىن بىراق، ئۇنىڭ ئـۆيى تـار، جـان سـانى كـۆ. باقماقچى ئىدى

پهرھادمۇ ئۇلارنى ئـاۋاره قىلىـپ قويۇشـتىن قورقـۇپ ئـۆيگه . ئىلاجى قىلالمىدى

شــۇنداقتىمۇ زىۋىـدهم ئانـا ھهر كــۈنى تامـاق ئېتىــپ . كىرىشـنى رهت قىلـدى

راڭپىزا ساتقۇچى يۈي دېجاڭ ئۇنىڭغا ھهر . پهرھادقا ئۆزى ئېلىپ چىقىپ بهردى

پىركازچىك ليۇ شۆلۈيمۇ ئۇنىڭغـا چـاي خهنزۇ . كۈنى بىر تهخسه راڭپىزا بهردى

ئۇنىڭ بىلهن باشلانغۇچ، ئوتتۇرا مهكتهپلهرده بىلله ئوقۇغـان . قاينىتىپ بهردى

ئانىسـى  -ئهمما پهرھادنىڭ ئاتا. خهنزۇ ساۋاقداشلىرىمۇ ئۇنى يوقلاپ كېلىشتى

يول تهرهپ بىـلهن  -7ئۇلار ئكز ئوغلىدىن نومۇس قىلىپ، . ئۇنىڭ يوقلىمىدى

ــــدىپهقهت ماڭم ــــدىغان بول ــــلهت . اي ــــك، ھهر مىل ئهممــــا جامائهتچىلى

  . تىجارهتچىلىرى پهرھادنى ئاچ قويمىدى



ئـاي كـۈنلىرى ئـۈرۈمچى تارىخىـدىكى ئهڭ ئىسسـىق بولغـان  -7بۇ يىل 

. كۈندۈزلىرى كـوچىلار خۇمدانـدهك قىززىـپ كهتتـى. چاغلارنىڭ بىرى بولدى

ئۇنىـڭ ئهتراپىـدا . دىپهرھاد سىمونت تاختاي ئۈستىده قىززىپ كېتىپ ياتالمىـ

زىـۋىرهم ئانـا ئـۆز . گاژىلداپ يـۈرگهن چىۋىنلهرمـۇ ئۇنىـڭ تىـنچ ياتقۇزمىـدى

-بىناسىنىڭ كارىدورنىڭ لهمپىسى ئاستىنى تازىلاپ، سۇ سېپىپ سالقۇن قىلدى

ــۇ يهرده ةد ــپ ش ــادنى ئهكىرى ــدۇرۇپ، پهرھ ــارۋات قوي ــپ ك ــا ئېيتى ، باللىرىغ

ئانىنىـڭ بـۇ سـاخاۋهتلىك ئىشـىغا تىجـارهتچىلهر زىۋىـدهم . ياتقۇزۇپ قويـدى

ئهمما پهرھاد پهلهمپهي ئاستىدىكى سالقىن يهرده ئاران يېرىم . ئاپىرىن ئىيتىشتى

بـۇ بىنـادا ئولتۇرىـدىغان ئـادهملهر كهچـته ئىشـتىن چۈشـۈپ . كۈنلا ياتالىدى

بىنانىڭ ئىشكىدىن كىرىپلا ھهممهيلهننىـڭ كـۆزى كېسـهل ئازابىـدا . كېلىشتى

بهزىـلهر . بهزىلهر ئۇنىڭغـا ئىـچ ئاغرىتىشـتى. ھادقا چۈشتىھاسىراپ ياتقان پهر

يهنه بهزىـلهر پهرھادقـا . ئۇنىڭ قـاراپ قويـۇپ ئـۆز ئـۆيىگه كىرىـپ كېتىشـتى

بۇ يوقۇملۇق كېسهلنى بىنانىڭ ئىچىگه كىم ئېلىپ «: ؤةنهپرهت بىلهن قاراشتى 

دهپ چۇقـان » بىنا ئىچىده كېسهل تـاراپ كهتسـه قانـداق قىلىمىـز؟. كىردى

. ھالسىز ياتقان پهرھاد ئۈچۈن بۇ گهپلهر ئۆلۈمدىن ئارتۇق بىلىنـدى. لىشتىسې

. ةد-ئۇنىڭ ۋۇجۇدىدا قانداقتۇر بىـر غـايىبىي كـۈچ پهيـدا بولغانـدهك بولـدى

ئــون قهدهمــدهك مېڭىــپ . ئورنىــدىن دهس تــۇرۇپ بىنانىــڭ ســىرتىغا چىقتــى

. تى، قـاتتىق يولغـا ئوڭدىسـىغا چۈشـةد-تويۇقسىز ھوشىدىن كېتىـپ قالـدى

كىشىلهر ھوشسىز پهرھادنى يهنه كوچـا بويىـدىكى سـېمونت تاختـاي ئۈسـتىگه 

 -8. شۇنىڭدىن بېرى ئۇنىڭ ئىشتىھاسى تېخىمۇ تۇتۇلدى. ئاپىرىپ ياتقۇزۇشتى

. ئاينىڭ كىرىشى بىلهن ھهتتا تاھارهتكىمۇ ئۆزى بارالمايـدىغان بولـۇپ قالـدى

زىۋىــدهم ئانــا . كۈنــدۈزلهپ پهســلىمىدى -ئۇنىــڭ ئــوتتهك قىزىتمىســى كــېچه



پهرھـاد . ئۇنىڭغا قايناق سۇغا شېكهر سېلىپ ئۇسسۇزلۇق قىلىپ بېرىپ تۇرىـدى

ئۇنىڭ . كۈن بويىچه شېكهر سۈيىدىن باشقا ھېچنېمه يېمهيدىغان بولۇپ قالدى

زىۋىدهم ئانا ئاخشاملىرى چىقىـپ . كۈنگه يامانلىشىۋاتاتتى -ئهھۋالى كۈندىن

كېچىده يۇيۇپ قۇرۇتۇپ، تاڭ سۈزۈلۈش چاپىنىنى سالدۇرۇپ،  -ئۇنىڭ كۆڭلهك

زىۋىـدهم ئانـا . ئالدىدا كېيىملهرنى ئېلىپ چىقىپ ئـۇنى كېيىنـدۈرۈپ قويـدى

چـۈنكى . ئۇنىڭ شـىمىنى يۇيـۇپ بېرىشـنى سـورىغان بولسـىمۇ ئـۇ ئۇنىمىـدى

  . ئۇنىڭدا ئىچ تامبال يوق ئىدى

 .بىر كۈنى كۈچ زىۋىدهم ئانا پهرھاد ئۈچۈن شـويلا قىلىـپ ئېلىـپ چىقتـى

ئهممـا كوچـا بويىـدىكى بـۇ دهرهخلىقـتىن . پۈتۈن شهھهر ئۇيقۇغا چۆمگهنىدى

زىۋىـدهم ئانـا كېلىـپ . پهرھادنىڭ سۇس ئىڭرىغان ئـاۋازى ئاڭلىنىـپ تـۇراتتى

پهرھـاد ئاشـتىن بىـر . ئۇنىڭ يېنىدا ئولتۇردى ۋه ئاشـنى پهرھادقـا ئىچكـۈزدى

زىۋىـدهم . ايتتىئۇنىڭ كۆڭلى بولسا ھېچنېمىنى تارتمـ. نهچچه قوشۇقلا ئىچتى

. ئۇنىڭ قىزىتمىسىنىڭ ئهپتىدىن قول كـۈيهتتى. ئانا ئۇنىڭ پىشانىسىنى تۇتتى

زىۋىدهم ئانا قول ياغلىقنى يـول بويىـدىكى ئېرىقنىـڭ سـۇغاق سـۈيىگه چىـلاپ 

ــدى ــپ قوي ــىگه يېپى ــڭ چىكىس ــدى، پهقهت . پهرھادنى ــت ئى ــراپ جىمجى ئهت

زىۋىدهم ئانا پهرھادقا . اتتىپهرھادنىڭ غىژىلداپ نهپهس ئىلىشىلا ئاڭلىنىپ تۇر

شۇ تاپتا ئۆزىنىڭ سهككىز بالىسىنىڭ چوڭ بولـۇش جهريـانى . قاراپ ئولتۇراتتى

بـالا دېسـه جـان . بىـرلهپ ئۆتۈشـكه باشـلىدى -ئۇنىڭ كـۆز ئالدىـدىن بىـر

بېرىدىغان بۇ مېھرىبان ئانا ئۈچۈن بالا مېھرىـدىنمۇ ئـارتۇقراق ھېچنهرسـه يـوق 

ىنىڭ مۇشـۇ يهردىـن يـۈز مېتىـر يىراقتىكـى بىنـدا ئۇ پهرھادنىڭ ئانىسـ. ئىدى

تـۆت يىللىـق  -پهرھادنىڭ باغچا ئالدىدىكى ئۈچ. ئولتۇرىدىغانلىقىنى بىلهتتى

ھاياتىنىــڭ گۇۋاھچىســى بولغــۇچى بــۇ ئانــا پهرھادنىــڭ ئانىســىنىڭ ســوقۇپ 



. تۇيغۇنىـڭ بارلىقىغـا ئىشـهنمهيتتى -يۈرهكنىڭ بارلىقىغـا، ئىنسـانلىق ھـېس

ئهلىك تهقدىرىنى ئويلاپ كۆڭلى بۇزۇلغان ئانىنىڭ كۆز ياشلىرى پهرھادنىڭ پاجى

بــالام پهرھــاد، ئهجهپ «: ئــۇ پهرھادنىــڭ بېشــىنى ســىلىدى. تۆكۈلــدى

دېدى ئانا بولقۇلداپ يىغلاپ، پهرھادنىڭ كۆزلىرىـدىنمۇ » قىينىلىۋاتىسهن بالام

ــاش تۆكۈلــدى ــاراملاپ ي ــۇ بارغانســېرى ئېســهدهپ يىغلاشــقا باشــلىدى. ت . ئ

دهيتتى ئانا، ئهمما ئۆزىنىڭ كۆز ياشلىرى توختىمـاي » !ىما بالام، يىغلىمايىغل«

ئۇ بىـر قولىـدا پهرھادنىـڭ كـۆز يېشـىنى سۈرتسـه، بىـر قولىـدا . تۆكۈلۈۋاتتى

ئـۇ شـۇنچه يىللاردىـن . پهرھـاد يىغلاۋاتـاتتى. ئۆزىنىڭ كۆز ياشلىرىنى سۈرتتى

ئـۇ . نلىكىگه يىغلايتتىدهپ چاقىرىشىغا ئېرىشهلمىگه» !بالام«بىرى ئانىسىنىڭ 

ئانىسىنىڭ باشقا ئانىلارنىڭكىگه ئوخشاش ئېللىـق چىرايىنـى كـۆرهلمىگهنلىكىگه 

ئۇ ھېچنىمىگه كېرهككه كهلمهي توپىدىن بهتتهر بولۇپ ياتقان مانـا . يىغلايتتى

دهپ » !بـالام«مۇشۇنداق كۈنلهرده يان بىر ئانىنىڭ كېلىـپ بېشـىنى سـىلاپ 

  ئۇنىڭغا تهشهككۇر ياشلىرىنى تۆكۈپ يىغلايتتى .چاقىرغانلىقىغا يىغلايتتى

  

 -ئهته مهن ئاتا«: ئاندىن. زىۋىدهم ئانا پهرھادنىڭ كۆز ياشلىرىنى سۈرتتى    

ئهگهر ئۇلار ئىنسابىغا كهلسه، ساڭا . ئاناڭ بىلهن كۆرۈشهي، ئهھۋالىڭنى ئېيتاي

  . دېدى» ئىگىدارچىلىق قىلار، دوختۇرخانىغا ئاپىرىپ داۋالىتار

   

تېـنىم  –دېدى پهرھاد سـۇس ۋه بوغـۇق ئـاۋازدا، –ئاۋاره بولماڭ ئانا، –

ساق، قولۇمدىن ھهممه ئىش كېلىدىغان چاغـدا مـاڭ ئىگىـدارچىلىق قىلمىغـان 

ئادهملهر ئهمـدى ئىگىـدارچىلىق قىلارمـۇ؟ بىـراق، ئانـام بـۇ كۆچىـدىن زادى 

ئاخىرىـدا  ئۆمرۈمنىـڭ. ئانامنى كۆرمىگىنمگه ئىككى يىـل بوپتـۇ. ئۆتمهيۋاتىدۇ



پهرھاد جىمىپ قالـدى، بهلكىـم  –ئانامنى بىر قېتىم كۆرۈۋالسام مهيلى ئىدى،

زىۋىدهم ئانا پهرھادنىڭ يېنىدا خېلـى ئـۇزاق . ئۇ ئانىسىنى خىيال قىلىۋاتقاندۇ

پهرھـاد قالايمىقـان . پهرھادنىڭ قىزىتمىسى بارغانسېرى ئۆرلهۋاتاتتى. ئولتۇردى

ئـۆيگه كىرىـپ پهرھـاد ئۈچـۈن قايناقسـۇ ۋه جۆيلۈشكه باشلىدى، زىۋىدهم ئانا 

–دوختۇرخانىدىن ئهكهلگهن قىزىتمىسىنى پهسهيتىش دورىسىدىن ئېلىپ چىقتـى

زىۋىـدهم ئانـا . پهرھاد ھاسىراپ نهپهس ئالاتتى. ، پهرھادقا دورا ئىچكۈزدىةد

. قول ياغلىقىنى ھۆل قىلىپ بىر نهچچه قېـتىم پهرھادنىـڭ چېكىسـىگه قويـدى

ئانىسـى ئىسسـىق ئـۆي، يۇمشـاق  -ولسـا پهرھادنىـڭ ئاتـادهل بۇ ۋاقىتتـا ب

چۈنكى ئۇلار پهرھاد دېـگهن . يوتقانداق يېنىپ شىرىن ئۇيقۇسىنى ئۇخلاۋاتاتتى

بالىسىنىڭ بارلىقىنى، شۇنداق بىـر بالىنىـڭ بولغـانلىقىنى ئاللىقاچـان ئۇنتـۇپ 

  . كېتىشكهنىدى

ــتا ــاد ئاس ــى -پهرھ ــا كهتت ــتاد ئۇيقۇغ ــىمىنى ئاق. ئاس ــهرق ئاس ــقا ش ىرىش

، ئۆز ئـۆيىگه كىرىـپ ةد-باشلىغاندا زىۋىدهم ئانا پهرھادنىڭ يېنىدىن ئايرىلدى

  . كهتتى

ئهتىسى زىۋىدهم ئانا، تىجارهتچى بـوۋاي يـۈي دېجـاڭ، پىركازچىـك ليـۇ 

شۆلۈي قاتارلىق ئۈچ مىللهتـتىن تهركىـب تاپقـان مۇشـۇ ئهتراپتىكـى ئاھـاله ۋه 

ئۆيـده . ئانىسـىنىڭ ئـۆيىگه كىـردى -تىجارهتچىلهر ۋهكىللىرى پهرھادنىڭ ئاتا

ـــدى ـــار ئى ـــى ب ـــڭ ئانىس ـــىلىنىڭ . پهرھادنى ـــڭ كېس ـــلهر پهرھادنى ۋهكىل

ئېغىرلىشىۋاتقانلىقىنى، ئۇنى ئۆيگه قايتۇرۇپ كىرىـپ داۋالىتىشـنىڭ لازىملىقىنـى 

پهرھادنىـڭ ئانىسـى بولسـا . ئېيتىپ پهرھادنىڭ ئانىسىغا خىـزمهت ئىشلهشـتى

نــى ئهســلىگه كهلتــۈرۈپ مائاشــىنى بهرســه؛ بىرىنچىــدىن، پهرھادنىــڭ خىزمىتى

ئىككىنچىـــدىن، پهرھادقـــا ئـــۆي بهرســـه ئانـــدىن ئۇنىڭغـــا ئىگىـــدارچىلىق 



نهق مهيداندا شهھهرلىك قاتنـاش شـىركىتىنىڭ . قىلىدىغانلىقىنى شهرت قىلدى

بــالىنى ئالــدى بىــلهن ئــۆيگه قــايتۇرۇپ كىرىــپ «: مۇئــاۋىن باشــلىقى غوپــۇر

دهپ » زمهت مهسىلىسىنى مهن ھۆددىگه ئـالايداۋالىتىپ ساقايتىڭ، ئۇنىڭ خى

دېـدى، پهرھادنىـڭ » ئۆينى مهن تېپىـپ بېـرهي«: زىۋىدهم ئانا. ۋهده بهردى

. ئانىسى ئېرى بىلهن مهسلىھهتلهشمهكچى بولۇپ ۋهكىللهرنـى ئۇزىتىـپ قويـدى

. شۇ كۈنى ئۇلار پهرھادنى ئۆيگه ئهكىرمهيدىغانلىقى توغرىسىدا خهۋهت ئهۋهتتى

 -پـۇت. ئـۇ يىغلىمىـدى يـاكى رهنجىمىـدى. پهرھـاد ئاڭلىـدىبۇ گهپلهرنـى 

قوللىرى كۆپۈپ ئىششىپ ئوتتهق قىزىپ ياتقان پهرھاد يهنىلا سـىمونت تاختـاي 

كۆڭلۈكنى «: زىۋىدهم ئانا كۆزىگه ياش ئېلىپ. تىنسىز ياتاتتى -ئۈستىده ئۈن

بىـلهن ئالـدى . ئاناڭ ئىگه بولمىسا مهن ئىگه بولىمهن -ساڭا ئاتا! بۇزما بالام

سېنى داۋالىتايلى، ئاندىن كېـيىن سـېنىڭ نوپۇسـىڭنى تېپىـپ ئـۆز نوپۇسـۇمغا 

دېـدى » سـېنى ئـۆزۈم ئـۆيلهيمهن. ئالغۇزىمهن، سهككىز بـالام توققـۇز بولىـدۇ

  . پهرھادقا تهسهللى بېرىپ

پهرھاد دهرهخ يوپۇرماقلىرى ئارىسىدىن كۆپكۆك ئاسمانغا قاراپ ئۈن تىنسـىز 

ئهممــا ئهممــا ئۇنىــڭ كۆزلىرىــدىن ئىككــى تــامچه يــاش دومىــلاپ . ياتــاتتى

  ... چۈشتى

زىچىدهم ئانا قاتالىقلار مهسلىھهت قىلىشىپ، پهرھادنىڭ ئىدارىسـى بىـلهن 

ۇ شـۆلۈي رهڭلىـك خهنـزۇ پىركازچىـك ليـ. ئالاقىلىشىپ كـۆتمهكچى بولۇشـتى

شىركهتنىڭ قوغـداش . مېتاللار ئىدارىسىنىڭ قۇرۇلۇش شىركىتىگه تېلېفون بهردى

بىـز بـۇ ئادهمنىـڭ «: ، پهرھـادنى كـۆرۈپةد-بۆلۈمىدىن تۆت ئادهم كهلـدى

قۇرۇلۇش  -2ئۇلار پهرھاد بۇرۇن ئىشلىگهن . دهپ كېتىپ قېلىشتى» تونۇمايمىز

تېلېفـوننى ئهتـرهت شۇجىسـى ئېلىـپ  .ئهترىتىگه تېلېفون بهردى -3رايونىنىڭ 



ــيىن ــدىن كې ــدىن خهۋهر تاپقان ــتىن «: ئهھۋال ــاللىبۇرۇن ئىش ــز ئ ــادنى بى پهرھ

ھېيت . دهپ جاۋاب بهردى» بوشىتىۋهتكهن، ئۇنىڭغا ئىگىدارچىلىق قىلالمايمىز

پهرھاد بىرهر ھهپتىن بېرى شـىكهر سـۈيىدىن باشـقا . كۈنى يېقىنلاشماقتا ئىدى

ئۇنىـڭ نهپهس . يېسىمۇ قهي قىلىـپ يانـدۇراتتى. يتتىھېچقانداق نهرسه يېمه

زىۋىدهم ئانا كۈنـده ئۇنىڭغـا بېرىـپ . ئېلىشىمۇ بارغانسېرى قىيىنلاشماقتا ئىدى

ــدى ــۆپ تهســىر قىلالمى ــان دورىمــۇ ك ــڭ تهشۋىشــى . تۇرغ زىۋىــدهم ئانىنى

ئۇ ھېيتنىـڭ ھارپـا كـۈنى بولۇشـىغا قارىمـاي ئۈمىدسـىز ھالـدا . كۈچىيىۋاتتى

 -ر باغچىسىنىڭ ئۇدۇلىدىكى دهرهخلىقته چىۋىنغـا يهن بولـۇپ، توپـاھايۋاناتلا

چاڭغا مىلىنىپ ياتقان پهرھادنىڭ يېنىغا كهلدى، پهرھادنىڭ كـۆز چاناقلىرىـدا 

كېســهل ئـادهم ئۆلــۈمگه يېقىنلاشـقانداق كــۆزى . چاپـاق ئــۆرلهپ قالغانىـدى 

ۇ ھـالىنى چاپاقداپ قالىدىغانلىقىنى كۆپ كۆرگهن زىۋىدهم ئانـا پهرھادنىـڭ بـ

ئـۇ باغچـا ئالدىـدىكى تىجـارهتچىلهر . كۆرۈپ ئۆزىنى تۇتالماي يىغلاپ كهتتى

بىلهن مهسلىھهت قىلىشىپ، كۆپچىلىك ئۆزلىرى پۇل يىغىـش قىلىـپ پهرھـادنى 

ــىپهرزلهر  ــاللار، سامس ــاۋاپچىلار، باقق ــتى، ك ــاقچى بولۇش ــا ئاپارم دوختۇرخانىغ

بىـر پهسـته يىگىـرمه نهچـچه . تولىدىن پۇل تاشلىدى -ئىختىيار قىلغۇچىلار ئاز

قالغـان پـۇلنى زىۋىـدهم ئانـا ئـۆزى چىقىرىـپ پهرھـادنى . كوي پۇل يىغىلدى

ــڭ  ــدهم ئانىنى ــائهتته زىۋى ــۇ س ــدى، دهل ش ــاقچى بول ــا ئاپارم دوختۇرخانىغ

تۇرپاندىكى يېقىن تۇغقىنىنىڭ ئۆلۈپ كهتكهنلىكى توغرىسىدىكى خهۋهر كهلـدى 

امائهتچىلىككه تاپشۇرۇپ، ئۆلۈم پهتىسـى ، پهرھادنىڭ ئىشىنى بالىلىرى ۋا جظذ

  . ، پهرھاد بىلهن يىغلاپ خوشلاشتىظذ. ئۈچۈن تۇرپانغا كېتىپ قالدى

بىــراق، . جامائهتچىلىـك پهرھــادنى دوختۇرخانىغـا ئاپىرىشــقا ئالدىراشـتى

ــدى ــنى رهت قىل ــا بېرىش ــاد دوختۇرخانىغ ــۈپ «: ظ��ذ. پهرھ ــر ئۆل مهن بهرىبى



دهپ كـۆپچىلىككه » ۇڭلار، مېنى قوزغىمـاڭلارمېنى تىنچ ياتقىلى قوي. كېتىمهن

ــالۋۇرۇپ تۇرۇۋالــدى ــۇ ئاتــا. ي ــۇس قىلىــپ  -ئ ــىنىڭ ئۆزىــدىن نوم ئانىس

ئانىسـى ئۈچـۈن  -يۈرىدىغانلىقىنى، ئۆزىنىڭ مۇشۇنداق سۆرىلىپ يۈرۈشى ئاتـا

 -ئـۇ ئاتـا. تۈگىگۈسىز بىـر كۆڭـۈل غهشـلىكى ئىكهنلىكىنـى ئوبـدان بىلهتتـى

ــۈن ــى ئۈچ ــىنىڭ تىنچلىق ــائانىس ــدىكى  -، ئات ــائهت ئالدى ــىنىڭ جام ئانىس

ــالايتتى ــنى خ ــىمۇ ئۆلۈش ــۈن بولس ــش ئۈچ ــوق قىلى ــۇدۇكچىلىكىنى ي ــۇ . خ ئ

شـۇ كـۈنى كېچىسـى سىڭلىسـى . دوختۇرخانىغا بېرىشنى قهتئىـي رهت قىلـدى

ــدى ــاقلاپ يىغلى ــىنى قۇچ ــدى ۋه ئاكىس ــدا بول ــدا پهي ــڭ يېنى ــاد . ئۇنى پهرھ

ــا ــهللىي بهردى ۋه ئات ــىغا تهس ــۋالىنى ئان -سىڭلىس ــالامهتلىك ئهھ ــىنىڭ س ىس

ئانامنى يىراقتىن بولسىمۇ بىر قېتىم كۆرۈۋېلىـپ ئۆلـۈپ كهتسـهم «ئۇ . سورىدى

ھهقىقهتهن ئۆزىنىڭ ئۆلۈپ كېتىدىغانلىقىنى ھـېس . دېدى» ئارمىنىم يوق ئىدى

ئــۇ ئانىســى بىــلهن . قىلغانســېرى، ئانىســىنى شــۇنچه كۆرگۈســى كېلىۋاتــاتتى

ــڭ پهرزهنتل ــۈپ، ئۆزىنى ــىدا كۆرۈش ــانلىقى توغرىس ــادا قىلالمىغ ــۇرچىنى ئ ــك ب ى

ئۇنىڭ سىڭلىسـى كـۆز يېشـى قىلىـپ، تـۈن . كهچۈرۈم سوراشنى ئارزۇ قىلاتتى

پهرھـاد كـېچىچه . قاراڭغۇسىدا پهرھاد ياتقان بۇ يول بويىدىن كېتىـپ قالـدى

ــى ــپ چىقت ــال قىلى ــىنى خىي ــىنىڭ ظ��ذ. ئانىس ــدا ئانىس ــك ۋاقىتلىرى ، كىچى

ــ ــى، مهڭ ــۈرۈپ ئهركىلهتكهنلىرىن ــپ كۆت ــا ئېلى ــۆيگهنلىرىنى، قۇچىقىغ زىگه س

ئۇنىـڭ كـۆز ئالدىـدا، ئانىنىـڭ شـۇ ۋاقىتتىكـى . ماڭغانلىرىنى ئېسىگه ئالـدى

ئـۇ . ئانىلىق مېھرىگه تولغان ئىللىق چىرايى، مېھرىبان كۆزلىرى ئهكـس ئهتتـى

يۈگـۈرۈپ كېلىـپ ئانىسـىنىڭ . ياشلىق ۋاقتىغا قـايتتى 5-4جىيالىدا ئۆزىنىڭ 

، ئانىسـىنىڭ بوينىغـا ظ�ذ. ئانـا ئـۇنى ئهركىلىتىـپ سـۆيدى. چىقتىقۇچىقىغا 

ئۇنىـڭ بـۇ يىـل كىرگهنـدىن . پهرھاد شۇ خىياللارنى قىلىۋاتاتتى... ئېسىلدى



بىـر پهسـتىن . بىرى كۈلكه كۆرمىگه چىرايىدا سۇس تهبهسسـۇم پهيـدا بولـدى

ۇ ئـ. ئۇنىڭ خىيالى بۆلۈنگهنىدى. كېيىن ئۇنىڭ چىرايىدىكى تهبهسسۇم ئۆچتى

ئــۇ ئۆمرىــده ئانىســىنى خۇشــال . كىچىــك تىنــدى -ھهســرهت بىــلهن ئۇلــۇغ

ــۆيلى  ــويلاپ ك ــى ئ ــپ بىرهلمىگهنلىكىن ــش قىلى ــرهر ئى ــۈزۈكرهك بى ــۇدهك ت قىلغ

! ئانـا«ياندا ئۆز تاۋۇزلىرىنى سـاقلاپ ياتقـان تـاۋۇزچى پهرھادنىـڭ . بۇزۇلدى

رھادنىڭ دهپ سۇس ئىڭىرىشىنى ئاڭلاپ، ئالدىراپ ئورنىدىن تۇرۇپ، په» !ئانا

. دهپ سـورىدى» ئۇ پهرھاد، مهن ئاناڭنى چاقىرىپ كىلهيمـۇ؟. يېنىغا كهلدى

ئۇ كۆڭلىده بۈگۈن كېچه ئانىسـىنى چوقـۇم ئۇنىـڭ . پهرھاد بېشىنى چايقىدى

قىلغان ئاۋازنى ئاڭلاش » شىپىر«ئۇ . يوقلاپ كېلىپ قالىدىغانلىقىدهك سىزهتتى

ــۇراپ قار ــكه ب ــان تهرهپ ــاۋاز چىقق ــلهن بېشــىنى ئ ــدىبى ــراق، ئانىســى . ى بى

. ئانىسى بولسا كهلمىـدى. ئۇ كېچىنى تهقهززارلىق بىلهن ئۆتكۈزدى. كهلمىدى

  . ئاستا ئۇيقۇغا كهتتى -ئاستا. تاڭ سۈزۈلدى، پهرھادنىڭ ئۈمىدى ئۈزۈلدى

. كۈنى قۇربان ھېيتنىڭ ھارپا كۈنى ئىدى -15ئاينىڭ  -8يىلى  -1986

بۇ كۈنى . ىقى بىلهن ئالدىراش ئىدىھهممه ئائىله ھېيت تهييارل. ھهممه ئادهم

پهرھـاد ئۇلارنىـڭ . پهرھادنىڭ بىر نهچچه دوسـتلىرى ئۇنىـڭ يـوقلاپ كهلـدى

. دهپ ئــۇلار بىــلهن ۋىدالاشــتى» مهنــدىن رازى بولــۇڭلا«: قـوللىرىنى تۇتــۇپ

ئۇنىڭ دوستلىرى ھېيت ھارپىسىدا پهرھادنىڭ كۆڭلى بۇزۇلۇپ شـۇندا دهۋاتسـا 

ۈنى راڭپىزا سېتىۋاتقان خۇيزۇ بوۋاي يۈي دېجاڭغـا ، شۇ كظ�ذ. كېرهك ئويلاتتى

پهرھاد جامـائهت يىغىـش . يۈي دېجاڭ ئۇنىڭ يېنىغا كهلدى. ئىشارهت قىلدى

مهن بـۇ يىـل «: قىلىپ بهرگهن يىگىرمه نهچچه يۈهن پۇلنى يانچۇقىدىن ئېلىپ

ئـاز . ئۆلـۈپ كېتىـدىغان ئوخشـايمهن. يـۈهنگهن قهرىـزدار بولـدۇق 32سىزگه 

» پـۇلنى ئېلىـڭ، پۇلنىـڭ قېپقالغـان قىسـمىغا رازى بولارسـىزمۇ؟ بولسىمۇ بـۇ



يـۈي بـوۋاي يـۈي بـوۋاي . ، قۇلىدىكى پۇلنى يۈي بوۋايقا تۇتقۇزدىةد-دېدى

يـۈهن پـۇلنى  400مهن كوچىدا ئۇنتۇپ كېتىپ قالغـان «: كۆزىگه ياش ئېلىپ

زده تېپىپ ماڭا ئاپىرىپ بهرگهن ياخشىلىقىڭىزنى ئۇنتۇمايمهن، پـۇلىڭىز ئـۆزىڭى

دېـدى ۋه پهرھـاد بهرگهن پـۇلنى يهنه » يۈهن ئۈچـۈن مهن رازى 32. تۇرسۇن

پهرھاد ماگىزىنچى ليۇ شۆلۈيگه ئىشارهت . ئۇنىڭ تۆش يانچۇقىقا سېلىپ قويدى

مهن سـىزدىن «: لىيۇ شۆ لـۈي پهرھادنىـڭ يېنىكغـا كهلـدى، پهرھـاد. قىلدى

ئـارتۇق پـۇلىڭىز  يۈهنـدىن 20مهنـده . ھاراق ئىچتىم، يهيدىغان نهرسه ئالدىم

دهپ، يـۈي بـوۋاي ئـالغىلى ئۇنىمىغـان پـۇلنى » !بار، مانا بۇ پـۇلنى ئېلىـڭ

مهن سىز ئىچـكهن ھـاۋاقلارنى، «: ليۇ پىركازچىك. لاۋليۈنىڭ قولىغا تۇتقۇزدى

دهپ » مېنىـڭ سـىزده پۇلـۇم يـوق. يېگهن نهرسىلهرنى سىزگه ھهقسىز بهردىـم

ــدى ــۇلنى ئالمى ــادتىن پ ــۈنى. پهرھ ــۇ ك ــاد ش ــلهن  پهرھ ــادهملهر بى ــۆپ ئ ك

  ...ۋىدالاشتى

ــۆي ــىمى ئ ــا ئاخش ــردى، ھارپ ــا  -كهچ كى ــاللىق كهيپىياتىغ ــۆيلهر خۇش ئ

تىياتىرخـانىلاردا ھېيتنـى تهربىكـلهپ ئويـۇن  -بىر قىسـىم كىنـۇ. چۈمگهنىدى

قويۇلۇۋاتقان بولسا، بىر قىسىم ياشلار سورۇندا جۇشقۇن مۇزىكا ساداسى ئىچىده 

قىسـىم مۇناسـىۋهتلىك ئورگــانلاردا بولسـا زىيــاپهت بىــر . تانسـا قىزىتىۋاتـاتتى

بىـر مـۇنچه ئائىلىـدىكىلهر مهخسـۇس . بولۇۋاتاتتى، رۇمكا ئۇرۇشـتۇرۇلۇۋاتاتتى

مــۇزىكىلاردىن لهززهت  -قۇربــان ھېيتقــا ئاتــاپ تېلېــۋىزوردا بېــرىلگهن ناخشــا

 -چـاقىلىرى، ئـۇرۇق -يېقىنـدىكى بـالا -ھهممه ئائىلىلهر يىراق. ئېلىۋاتاتتى

ھهتتا خېلى بىـر قىسـىم ئائىلىـدىكهرنىڭ . انلىرى بىلهن جهم بولۇشقانىدىتۇغق

ھهمــمه . چهت ئهلـدىكى توغقـانلىرى قۇبــان ھېيتقـا ئۈلگــۈرۈپ كېلىشـكهنىدى

 -جۈملىـدىن پهرھادنىـڭ ئاتـا. ئائىلىلهرده خۇشاللىق تهنتهنه قىلماقتـا ئىـدى



ئىلـدىكىلهرنىڭ ئانا بولسا ئۆزىنىـڭ ۋه ئا. ئانىسىمۇ ھېيت پهيزىگه چۈمگهنىدى

ئۈسـتهل ئۈسـتىگه بولسـا ئهته ھېيـت . يېڭى كېيىملىرىگه دهزمـال سـېلىۋاتاتتى

ــازۇ ــك، ن ــل پىرهنى ــاڭزا، ھهرخى ــان س ــۈن تهييارلىغ ــۇپ -ئۈچ ــېمهتلهر توش ن

ئهته قۇربــانلىق ئۈچــۈن ســويىدىغان قــوي بالكونــدا بــاغلاقلىق . كهتكهنىــدى

مۇشـۇ سـائهتته . چىرايلىق بىـزهلگهن بـۇ ئـۆي غهمـدىن يىـراق ئىـدى. ئىدى

ئۆزلىرىــدىن يــۈز مېتىــردهك نېرىــدا توپىغــا مېلىنىــپ، جــان تالىشــىۋاتقان بىــر 

ئىنساننىڭ يهنى شۇ ھالغا كېلىپ قېلىشىغا ئۆزلىرى سهۋهبچى بولغان بىردىنبىـر 

  . ئوغلىنىىڭ باغلىقى ئۇلارنىڭ ئېسىده يوق ئىدى

غا پهرھاد سېمونت تاختـاي ئۈسـتىگه گـاھ ھوشـىدىن كېيىـپ، گـاھ ھوشـى

ســېمونت تاختــاي  -كېلىــپ ياتــاتتى، ئــۇ ئــاغرىق ئازابىــدا بىــر تولغانىــدى

ئۈستىدىن يهرگه چۈشۈپ كهتتى، ئۇ يهنه ھوشىدىن كهتتى، خېلىـدىن كېـيىن 

ــا«ئــۇ پهقهت . ئــۇ نېمىدىنــدۇر قــاتتىق قورقۇۋاتــاتتى. ھوشــىغا كهلــدى ! ئان

يېـتىش  ئۇ سېمونت تاختاي ئۈستىگه چىقىپ. دهپ سۇس ئىڭىرايتتى» !...ئانا

» ،!...ئانـا! ئانـا«ئـۇ . ئۈچۈن مىدىرلىپ باقتى، ئهمما ئورنىدىن تۇرالمىدى

  . دهپ ئىڭىرايتتى

كــۈنى تــاڭ ســۈزۈلۈش بىــلهن ھېيــت نــامىزى  -16ئاينىــڭ  -8 -1986

ئۈچۈن مهسچىتكه بېرىشقا تهييارلىنىپ چىققانلاردىن بىرهيلهن پهرھادنىـڭ يهرده 

ونت تاخيـات ئۈسـتىگه ئېلىـپ قويـۇش ئۇ پهرھادنى سـېم. ياتقانلىقىنى كۆردى

ــاردى ــۈن ب ــۆردىةد-ئۈچ ــۈزگهنلىكىنى ك ــان ئ ــان ج ــڭ ئاللىقاچ . ، پهرھادنى

پهرھادنىـڭ ئائىلىسـىمۇ ئۇنىـڭ . ئىككىدىن بۇ يهرگه يىغىلـدى -جامائهت بىر

پهرھادنىــڭ ئانىســى بۈگــۈن ئهتىــگهن . نهپهس ئۈزگهنلىكىــدىن خهۋهر تــاپتى

ق رهڭلىـك ئېسـىل كىيىملىرىنىـڭ ئورنىغـا ھېيتلىق ئۈچۈن تهييارلاپ قويغان تو



بـۇ ئـائىله ئـادهملىرى مهھهللىـدىكى . ئاق كۆڭلهك كىيىشـكه مهجبـۇر بولـدى

جامائهتنىڭ نهپرهت بىلهن تىكىلگهن كـۆزلىرى ئاسـتىدا پهرھادنىـڭ جهسـىتىنى 

نهچـچه يىـل ئـۆز ئـۆيى ئهتراپىـدا . ھارۋىدا سۆرهپ ئـۆيىگه ئېلىـپ مېڭىشـتى

لىغان كېچىلهرده دېرىزىسىگه تهلمۈرۈپ قاراپ ئۆتكهن، ئايلىنىپ يۈرۈپ، سانسىز

ھاياتىدا ئۆيگه كىرىش ئىمكانىيىتىگه ئىرىشهلمىگهن پهرھادنىڭ جهسـىتى ئـۆيگه 

دېگهن بىر ئېغىـز سـۆزىنى ئاڭلاشـنى » بالام«ھايات چېغىدا ئانىنىڭ . كىردى

ئارمان قىلىـپ، ئۆمرىنىـڭ ئـاخىرىغىچه بـۇ سـۆزنى ئـاڭلاش شـهرىپىتىگه ئىـگه 

دېـگهن يىغـا ئـاۋازىنى » !بالام، پهرھاد بالام«ولالمىغان پهرھادنىڭ جهسىتى ب

  . ئاڭلىدى

 -ئاتـا. ئىككىدىن ئۆلۈم پهتىسىگه كېلىشكه باشـلىدى -جامائهت بىردىن

ئانىنىڭ گۇناھكار كۆزلىرى بولسا ئۆلۈم پهتىسـىگه كهلـگهن جامـائهتكه قاراشـقا 

ۆت يىللىق ئېچىنىشلىق چاياتىغـا پهرھادنىڭ باغچا ئالدىدىكى ت. پېتىنالمايتتى

گۇۋاھ بولغۇچى تىجارهتچىلهر ۋه بۇ يهردىكـى ئاھـالىلهر پهرھـاد ئۈچـۈن يـاش 

  . تۆكمهكته ئىدى

ــازاب ــۈ  -ئ ــدىن مهڭگ ــۈگىمهس خورلۇقلىرى ــڭ ت ــۇ دۇنيانى ــۇبهتتىن، ب ئوق

  . قۇتۇلغان پهرھاد گويا ئۇيقۇغا كهتكهندهك تىنچ ياتاتتى

    

   .يىل ئاۋغۇست، ئۈرۈمچى -1986

  بۇلاق ژورنىلىدىن ئېلىندى

 


